
1 Тақырып Мемлекеттік жер кадастры
Мақсаты: Қазақстанның жер ресурстарын, Жер кодексін және мемлекеттік жер кадастрын оқып білу. 

Жоспар: 
1. 1 Жер табиғи ресурс ретінде

1. 2 Қазақстанның жер ресурстары және олардың қазіргі жай-күйі 

1. 3 ҚР жер кодексі 

1. 4 Мемлекеттік жер кадастры. Жер ресурстарын мемлекеттік есепке алу

1.1 Қазіргі кезде қоғам жыл сайын артып келе жатқан ресурстардың жетіспеушілігіне тап болады. Энергетикалық ресурстар, азық-түлік, ормандар, мақтаның, терінің, жүннің натуралдық бұйымдары жетіспейді, кейбір жағдайларда судың жетіспеушілігі байқалады, кейде ауа жетіспейді. Әртүрлі елдерде ресурстардың жетіспеушілігі бірдей емес, бір жерді мұнай жетіспейді, ал бір жерде керісінше тағамдар және су жетіспейді немесе керісінше тағамдар бар, ал мұнай мен көмір жоқ.

Бұл мәселеде жер ресурс ретінде ерекше қаралады, үйткені ол ауыл шаруашылығының дамуына, қалалар салу, жолдарды жайғастыру және с.с. үшін қажет.  

Жер ресурстары – бұл қоғамның өндіріс күштерінің қазіргі даму деңгейінде адамның бірнеше қызмет ету саласында (ауыл, орман, су шаруашылығы, елді мекендер, жолдар салу және б.) пайданылатын немесе пайдалануы мүмкін ауыл шаруашылығы жерлері мен басқа да жер алқаптары. 

ҚР Жер кодексінің 12-бабында былай деп жазылған: жер ресурстары – қоғамның материалдық, мәдени және  басқа да қажеттерін қанағаттандыру үшін шаруашылық және өзге де қызмет процесінде пайданылатын немесе пайдалануы мүмкін жер. 

Қазіргі уақытта бір адамды азық-түлікпен толық қамтамасыз ету үшін шамамен 0,3-0,5 га жыртылатын жер қажет етіледі. Жер шарындағы қазіргі халық саны шамамен 6, 2 млрд, олай болса бір адамға келетін жыртылатын жер шамасы 0,2-03, га-дейін кемиді, ал жерді басқа ресурспен ауыстыруға   болмайды.

Осыған орай соңғы уақытта барлық әлемде табиғи ресурстарға, оларды зерттеуге, пайдалануға, қалпына келтіруге және олардың оң қасиеттерін сақтауға ерекше көңіл бөлінеді.

Табиғи ресурстарға ең бірінші ауа бассейні, су ресурстары, флора мен фауна жатады. Әрине, олардың қатарына ең алдымен Жерді, оның кендерін, табиғаттың адамға тиымды пайдалануға берген барлық минералдық және шикі зат ресурстарын жатқызу керек. 

 Жер бетінің көп бөлігін Дүние жүзілік мұхит алып жатыр, оның ауданы 361,1 млн. км2, немесе планетаның 70,8%. Құрлық ауданы 149,1 млн. км2, немесе 29,2% және алты материктер пен аралдардан құрайды. Ол Дүние жүзілік мұхит деңгейінен 875 м-ге жоғары. Құрлықтың 1/3 бөлігінен артығын таулар алып жатыр, шөлдің ауданы шамамен 20%, ормандар шамамен 30%, мұздақтар 10%-дан артық. Құрлықтың тек 10% артығын ауыл шаруашылық алқаптары алып жатыр.

Жердің материя және табиғи ресурс ретіндегі қасиеттері табиғи кешеннің басқа құрауыштарымен – климат, су ресурстары, өсімдік епен жануарлар дүниесі өзара қатынаста ғана жүзеге асырылады. Жер – бұл кешеннің, биосфераның маңызды құрауышы, былайша айтқанда жер беті және оған жанасқан литосфера, гидросфера және атмосфера.

Жаратылыстану ғылымының негізінде Жердің биосферасы өте күрделі өзін-өзі реттейтін тірі заттар жүйесі ретінде қарастырылады. Ол энергияның орасан зор қорын жинайды және қайта бөледі, сонымен қатар жер бетінің, атмосфераның және гидросфераның құрамы мен динамикасын белгілейді.   

Жер планета биосферасының негізгі бөлігі және табиғи кешен ретінде қызметін белгіленген заңдар арқылы атқарады. Адам мен табиғи кешеннің өзара әрекеттестігін анықтайтын заңдарға келесі заңдар жатады: минимум, төзімділік заңы, факторлардың жиынтық әсері, табиғаттық белдемділік.

Минимум заңы бойынша табиғи кешеннің өнімділігі қажетті жағдайлардың орташа көрсеткіштерімен емес, олардың имнималды көрсеткіштерімен анықталады. Табиғи факторлардың жиынтық әсер заңы бойынша өнім мөлшері жеке, тіпті шектейтін факторға емес, бір мезгілде экологиялық факторлардың барлық жиынтығына байланысты болады. Бұл заңды жерді пайдалануда есепке алу керек. 

Шелфордтың төзімділік заңы экожүйенің тіршілік ету шекарасы бар екенін білдіреді, одан тыс ол өмір сүре алмайды.

Табиғи биоценоз табиғи белдемдерге байланысты өзгереді, бұл ауыл шаруашылығы өндірісінде маңызды мәселе.

Жер – қоғамның байлық көзі, ол еңбек, су және биоклиматтық ресурстармен бірге өндіріс құралы болып саналады. 

Қазіргі кезде адам басына орташа есеппен барлығы 0,28 га егістік немесе жыртылатын жерлер келеді. Жекеленген әртүрлі елдердегі жағдай мынандай: ТМД – 0,81; АҚШ – 0,63; Қытай – 0,16; Германия – 0,15; Ұлыбритания – 0,13; Жапония – 0,04 га, ал Қазахстан Республикасында адам басына - 2,25 га келеді.

  Дегенмен мәселе адам басына қанша жер келетіндігінен емес, ең маңыздысы қандай жерлер, қай аймақта, сапасы қандай және т. с. с. Жердің жалпы мөлшерін болжамдау үшін, оның қанша мөлшерін құрылысқа және қоғамның басқа да қажеттілігіне беру керек екенін білу керек.  

Жалпы жер мөлшерінің кемуімен қатар, оны арттыру процестері де жүріп жатыр, олардың ішінде – жаңа жерлерді игеру, ауыл шаруашылық алқаптарын жақсарту және бұзылған жерлерді қалпына келтіру.

Сонымен жер ресурстарын пайдалану көп жоспарлы, көп жақты процестер, бірақ оларды басқаруға болады. Қоғам өнеркәсіпке, қала құрылысына жерлерді бөлуде белгілі деңгейде реттеуге болады, сонымен қатар ауыл шаруашылық алқаптарының сапасын арттыруға болады.
1.2 ҚР жер қоры 272 млн. 490 мың. гектар болып табылады және нысаналы мақсатына сәйкес келесі санаттарға бөлінеді. 2006 жылғы мемлекеттік есепке алу бойынша олардың аудандары мынандай:

1) ауыл шаруашылығы мақсатындағы жер - 85,0 мың. га;

2) елді мекендердің (қалалардың, кенттер мен ауылдық мекендердің) жері - 21,2 мың. га;

3) өнеркәсіп, көлік, байланыс, қорғаныс жері және өзге де ауыл шаруашылығына арнлмаған жер - 2,5 млн. га;

4) ерекше қорғалатын табиғи аумақтардың жері, сауықтыру мақсатындағы, рекреациялық және тарихи-мәдени мақсатындағы жер - 3,3 млн. га;

5) орман қорының жері - 23,4 млн. га;

6) су қорының жері - 3,7 млн. га;

7) босалқы жер - 122,0 млн. га.

Ауыл шаруашылығы алқаптарының ауданы 222,6 млн. га немесе барлық жердің 81,7 %, оның ішінде: егістіктер - 23,2 млн. га; көп жылдық екпелер егілген жер - 115,5 мың. га; тыңайған жер - 5,4 млн. га; шабындықтар - 5,0 млн. га; жайылымдар - 189 млн. га.

Жер қорын табиғи-ауыл шаруашылығы аймақтары бойынша былай бөлінеді: орманды дала - 0,8 млн. га (0,3 %); дала аймағы - 26,5 млн.га (9,7 %); қуаң дала аймағы - 62,4 млн. га (22,9%); шөлейтті - 37,2 млн.га (13,7%); шөлді аймағы - 112,1 млн.га (41,1%); тау етегі-шөлді-далалық - 12,3 млн.га (4,5%); субтропикалық шөлді - 4,4 млн.га (1,6%); субтропикалық-тау етегі-шөлді - 3,5 млн.га (1,3%); орта азиялық таулы - 10,1 млн.га (3,7%); оңтүстік-сібір таулы аймақтар - 3,2 млн.га (1,2%).

Қостанай облысы жерінің аумағы 19600,1 мың. га, оның ішінде ауыл шаруашылығы алқаптары (01.11.2002 ж.) 7849,5 мың га., олардың ішінде егістік дерлер - 4944,8 мың. га; көп жылдық екпелер егілген жерлер - 9,8 мың. га; тыңайған жерлер - 3,9 мың. га; шабындықтар - 45,6 мың. га; жайылымдар - 2845,1 мың.га; бақшалар - 0,3 мың. га.

Қазақстанның жер ресурстары оларды тиымды пайдаланғанда және жақсартып отырғанда ауыл шаруашылығы өндірісі өнімдерімен   ішкі және сыртқа шығару қажеттілік мөлшерлерін қамтамасыз ете алады. Бірақ, олардың құрамындағы ауыл шаруашылығы алқаптарының 121,8 млн. га топырақ эрозиясына душар, оның ішінде 27,8 млн.га егістіктер, 63 млн. га артығы кебірлер кешендері және олардың 6,9 млн.га ауыл шаруашылығы дақылдары себіледі. Осыған орай бұндай жерлер пайдалану кезінде ұқыпты болуды, оны қорғауды және олардың өнімділігін арттыруға үлкен мән беруді қажет етеді. 

Топырақтық және геоботаникалық зерттеулер нәтижелері бойынша егіншілікке қажетті жерлердің сапалығы жағынан мелиоративтік шараларды талап етпейтін жерлер көлемі 21,8 млн. га (барлық ауыл шаруашылығы алқаптарының 9,7 %), оның ішінде егістіктер 18 млн. га. Ауыл шаруашылығы алқаптарының қалған көлемі мелиоративтіктік шараларды қажет етеді. Оларға кебірлерді қалпына келтіру, тұзданған жерлердің мелиоративтік жай-күйін жақсарту, су және жер эрозиясының алдын алу жатады.

В.И. Крохмальдың мәліметтері бойынша, ауыл шаруашылығы алқаптарының құрамында тұзданған және кебірленген жерлер 93,5 млн.га (42%) алып жатыр, оның ішінде егістік жерлер 8,8 млн.га (жалпы егістіктер көлемінің 26,2 %).

Республикада эрозияға шалдыққан жерлер көлемі 26,7 млн. га (11,9 %), оның ішінде егістік жерлер 1,6 млн. га (4,8%) алып жатыр.

Жалпы ауыл шаруашылығы алқаптарының құрамындағы жайылымдардың ең көп үлестік салмағы Қазақстанда байқалады, ол шамамен 70% (ТМД елдерінің жалпы жайылымдар көлемінің 55%). 

Ақырғы он жылда шабындықтар көлемі 0,7 млн. гектарға кеміді және қазіргі көлемі 5,1 млн. га.

Ақырғы он жылдықта шаруашылық қызметтерінен (ашық тәсілмен пайдалы қазбаларды шығару) бұзылған жерлер ауданы бір деңгейде қалуда және көлемі 182,1 мың. га болады.

Барлық өнеркәсіп аумағында экологиялық жағынан қауіпті әсер ететін  аймақтар кездеседі. Олар: террикондар, үйінділер, карьерлер, бұрғылау скважиналары, тау-кен өндірісінің қалдықтары (60 мың. га), бұлар топырақты  ластайды.

Техногендік ластаудың ерекше түрлері қорғаныс, ғарыштық және бұрынғы ядерлік полигондар аумағында байқалады (еліміздің жалпы аумағының 6%).

Шөлдену процесіне шалдыққан жерлер көлемі шамамен 179,9 млн. га, немесе еліміздің жалпы аумағының 60% артығы.

Республикамызда 20 млрд. т артық өндіріс және тұтыну қалдықтары жиналған. Қара және түсті металлургияның, алтын өндірісінің қалдықтары 14 млрд т құрайды және 50 мың. га алып жатады. Жыл сайын 14 млн. м3 тұрмыстық және 500-700 млн. т өнеркәсіптік қалдықтар пайда болады, оның ішінде улы қалдықтар көлемі 92 млн. т. 
1.3 Қазақстанда жер реформасы 1991 ж. маусым айында «Жер реформасы туралы» Заңды қабылданған кейін жүзеге асырыла бастады. 

Жер реформасының негізгі мақсаты – жер учаскесіне меншік құқығы мен жер пайдалану құқығы туындауының, өзгертілуі мен тоқтатылуының негіздерін, шарттары мен шектерін, шаруашылық жүргізудің барлық нысандарын тең құқықпен дамыту үшін жағдайлар жасау және жеке және заңды тұлғалар мен мемлекеттің жерге құқықтарын қорғау.

Жер реформасының әрі қарай дамуы еліміздің ең негізгі байлығы жерді ұтымды пайдалану бағытында қажетті жағдайларды жасауға және қорғауға бағытталуы тиіс.
ҚР Жер Кодексі Қазақстан Республикасының Президенті Н.Ә.Назарбаевтың 2003 жылғы 20 маусымдағы №442-II Жарлығымен 2003 жылғы 6 шілдеде қолданысқа енгізілді, осыдан жер реформасының жаңа даму сатысы басталды. 

Жер реформасы жүзеге асырылу жылдары республикамызда жаңа жер қатынастары пайда болды, шаруашылық жүргізудің барлық нысандарын тең құқықпен дамыту үшін жағдайлар жасалды, жер ақылы пайдалану принциптеріне негізделді. 

Жер реформасының әрі қарай дамуы еліміздің ең негізгі байлығы жерді ұтымды пайдалану бағытында қажетті жағдайларды жасауға және қорғауға бағытталуы тиіс.  

ҚР Жер кодексінде былай деп жазылған: «Жерді қорғау қоршаған ортаның бір бөлігі ретінде жерді қорғауға, жерді ұтымды пайдалануға, жерді ауыл шаруашылығы мен орман шаруашылығы айналымынан негізсіз алып қоюды болдырмауға, сондай-ақ топырақтың құнарлылығын қалпына келтіру мен арттыруға бағытталған құқықтық, ұйымдық, экономикалық, технологиялық және басқа да іс-шаралар жүйесін қамтиды».

Жерді қорғаудың мақсаттары:

1) өндірістің экологиялық қауіпсіз технологияларын ынталандыру және орман мелиорациялық, мелиорациялық және басқада іс-шараларды жүргізу арқылы жердің тозуы мен бүлінуін, шаруашылық қызметтің басқа да қолайсыз зардаптарын болдырмау;

2) тозған немесе бүлінген жерді жақсарту мен қалпына келтіруді қамтамасыз ету; 

3) жерді оңтайлы пайдаланудың экологиялық нормативткрін тәжірибеге енгізу болып табылады.

Жерді пайдалану мен қорғауды мемлекеттік тұрғыдан бақылаудың маңызы өте зор. Мемлекеттік бақылаудың негізгі міндеттері органдардың, жеке, заңды тұлғалардың және лауазымды адамдардың ҚР жер заңдарының сақталуын, ҚР заңдарының бұзылуын анықтауды және жоюды, азаматтар мен заңды тұлғалардың бұзылған құқықтарын қалпына келтіруді, жер учаскелерін пайдалану ережелерін сақталуын, жер кадастры мен жерге орналастыру ісінің дұрыс жүргізілуін және жерді ұтымды пайдалану мен қорғау жөніндегі іс-шаралардың орындалуын қамтамасыз етуден тұрады.

ҚР Жер кодексі 19-тарауында жерге орналастырудың мақсаты мен міндеттері заң түрінде  бекітілген. Мысалы 149-бапта былай делінген: «жерге орналастыру жер қатынастарын реттеуге, жерді ұтымды пайдалану мен қорғауды ұйымдастыруға бағытталған ҚР заңдарының сақталуын қамтамасыз ету жөніндегі іс-шаралар жүйесі болып табылады».

Жер кодексінде келтірілгендей, жерге орналастыру процесі мынадай кезеңдерді қамтиды:

- жерге орналастыру ісін жүргізуді бастау;

- дайындық жұмыстары;

- жерге орналастыру болжамдарын, схемаларын, бағдарламалары мен жобаларын әзірлеу;

- жерге орналастыру құжаттамасын қарау, келісу және бекіту;

- жерге орналастыру жобасын орындау.

1. 4 Мемлекеттік жер кадастры Казахстан Республикасы жерінің табиғи және шаруашылық жағдайы, жер учаскелерінің орналаскан жері, нысаналы пайдаланылуы, мөлшері мен шекарасы, олардык сапалық сипаттамасы туралы, жер пайдаланудың есепке алынуы мен жер учаскелерінің кадастрлық кұны ту​ралы мәліметтердің, өзге де қажетті мәліметтердің жүйесі бо​лып табылады. Мемлекеттік жер кадастрына жер учаскелеріне құқықты субъектілер туралы ақпарат та енгізіледі.

Жер кадастры келесі құрамдас бөліктерден тұрады: жер иеленушілер мен жер пайдаланушыларды мемлекеттік тіркеу – жер иелену мен жер пайдалану құқығын рәсімдеу; жер пайдалану және жер алқаптары бойынша мөлшерлік және сапалық есепке алу; топырақты бонитеттеу – топырақтар құнарлылығын салыстырмалы бағалау (салыстырмалы баллдармен); жерлерді экономикалық тұрғыдан бағалау – жердің өндіріс құралы ретінде салыстырмалы құндылығы.  

ҚР Жер кодексі бойынша жер кадастрының кұрамдас бөлігі болып суармалы жердің мелиорациялык, кадастры саналады, ол суармалы жер учаскелерінің  мелиорациялык жай-күйі, олардык табиғи және ирригациялық-шаруашылық жағдайлары бойынша сапалык сипаттамаларын бағалау туралы, оларды пайдаланудың ece6i туралы мәліметтер жүйесін құрайды.

 Казахстан Республикасында жер кадастрын жүргізуді ұйымдастыруды жер ресурстарын баскару жөніндегі орталык уәкілітті орган – ҚР жер ресурстарын басқару агентствосы мен оның аумақтық органдары жүзеге асырады.

 Мемлекеттік жер кадастры Казахстан Республикасынын мемлекеттік кадастрлар жүйесінің құрамдас бөлігі болып табы​лады және жер ресурстарын баскару жөніндегі орталык уәкілітті орган өздеріне катысты алғанда мемлекеттк басқару органы болып табылатын, мамандандырылған республикалык мемлекеттік кәсіпорындар Қазакстан Республикасының бүкіл аумағында бірыңғай жүйе бойынша жүргізіледі.

Мемлекеттік жер кадастрының. мәліметтері мемлекеттік ақпараттық ресурс болып табылады.

 Мемлекеттік жер кадастры аэрофототопографиялық, фо-тограмметриялык, кадастрлық, суретке түсіруді, жобалау-іздестіру, картографиялык және бағалау жұмыстарын, топырақты зерттеу, геоботаникалык және басқа да зерттеулер мен іздестірулер, жер мониторингін, жерді мөлшерлік және сапалық есепке алу және мемлекеттік жер кадастрын жүргізуге байланысты басқа да жұмыстар аткару аркылы жүргізіледі.

Мемлекеттік жер кадастрының деректері жерді пайдалану мен қopғауды жоспарлау кезінде, жерге орналастыруды жүргізу, шаруашылық қызметті бағалау және жерді пайдалану мен қopғayғa байланысты баска да ic-шараларды жүзеге асыру кезінде, сондай-ақ жердің бірыңғай мемлекеттік тізілімін калыптастыру, құқықтық және басқа да кадастрларды жүргізу, жер үшін төлем мөлшерін айкындау, жылжымайтын мүлік құрамындағы жер учаскелерінің кұнын және табиғи ресурстар құрамындағы жердін құнын есепке алу ушін негіз болып табылады.

Мемлекеттік жер кадастрының деректерін есепке алу мен оларды сақтау 6ipлiri тұйық шекарада бөліп шығарылған, белгіленген тәртіппен жер құқығы катынастары субъектілеріне бектілген жер учаскесі болып табылады.

Жерге меншік нысанына, жер учаскелерінің нысаналы мақсатына және оларды пайдаланудың рұксат етілген сипатына қарамастан, Қазақстан Республикасының аумағында орналас​қан жер учаскелері мемлекеттік кадастрлық есепке алуға жатады.

Мемлекеттік жер кадастрының мазмұнына қарай мемлекеттік жер кадастры мынадай жұмыс түрлерін:

1) жер учаскесінің кадастрлық iciн калыптастыруды;

2) жердің мөлшері мен сапасын есепке алуды;

3) жер учаскелерінің меншік иелері мен жер пайдаланушыларды, сондай-ак жер құқығы катынастарының басқа да субъектілерін есепке алуды;

4)  мемлекеттік тіркеу мақсаты үшін жер учаскелерін есепке алуды;

5)  жерді мемлекеттік кадастрлық бағалау мен топырақты бағалауды;

6) жер учаскелері мен олардың субъектілері туралы деректер банкін, сондай-ақ баска да жер-кадастрлық ақпаратты қағаз бетінде және электрондық түрде жинақтауды, өңдеу мен жүргізуді;

7) мемлекеттік жер кадастрының автоматтандырылған ақпараттық жүйесін құру мен жүргізуді;

8) жер-кадастр карталарын, оның ішінде цифрлық карталарды дайындау мен жүргізуді;

9) жер-кадастр кітабы мен бірыңғай мемлекеттік жер тізілімін жүргізуді;

10) жер учаскесіне кұқықты куәландыратын кұжаттарды дайындауды қамтиды.

Жер учаскелерін  тіркеу мақсаты үшін есепке алуда жер учаскелерін және онда орналасқан жылжымайтын мүлікті тіркеу мақсатында есепке алу меншік құқығын және бас​ка да кұкыктарды, сондай-ақ жылжымайтын мүлікке ауыртпалықты мемлекеттік тіркеуд1 кқмтамасыз ететін қажетт1 шарт болып табылады.

Жер учаскелерін тіркеу максаты үшін есепке алу жұмыста​рын жүргізу тапсырыс берушілердің каражаты есебінен жүзеге асырылады.

Қазақстан Республикасының аумағын кадастрлық бөлу жер учаскелеріне кадастрлық нөмірлер беру мақсатында жүзеге асырылады.

Қазақстан Республикасының аумағын кадастрлық бөлудің бірлігі есептік кварталдар болып табылады.

Орналасқан жерін анықтау (сәйкестендіру) мақсатында әp6ip жер учаскесіне кадастрлық нөмірлер беріледі.

Кейіннен құқық кадастрында пайдаланылатын есептік кварталдардың шекарасы мен кодтары сәулет және кала кұрылысы органдарымен, жылжымайтын мүлікке құқықтарды және олармен жасалатын мәмілелерді мемлекеттік тіркеу органдарымен келісім бойынша жер ресурстарын басқару жөніндегі аумактық органдар айқындайды және тиісті атқарушы органдар бекітеді.

Жер учаскелерінің кадастрлық нөмірлерін түзу мақсатында облыстарға, республикалык манызы бар қалаларға, аудандарға және облыстық (аудандық) маңызы бар қалаларга берілетін кодтардың тізбесін Қазақстан Республикасынык Үкіметі белгілейді.

Жер-кадастр кұжаттамасы есепке алудың барлық деңгейлерінде: базалық, мезгіл-мезгіл жаңартылатын және жыл сайын жасалатын құжаттаманы қамтиды.

 Базалык, жер-кадастр кұжаттамасына:

1) жер-кадастр icтері;

2)  жер-кадастр кітабы;

3) жердің бірыңғай мемлекеттік тізілімі;

4) жер-кадастр карталары жатады.

Жер-кадастр icтері – жаңа және қайта құрылған бұрынғы жер учаскесін рәсімдеу ісі, мұнда жер учаскесі жайында құжаттар болады.  

Мемлекеттік жер-кадастр кітабы – есепке алынатын жер учаскелері жайындағы құжат, онда жердің кеңістіктегі, табиғи және шаруашылық жайы туралы анық мәліметтер болады.  

Жер-кадастр карталары – жер учаскелерінің көлемі мен шекараларын көрнекті көрсету, олардың біріктіру мен бөлу кезінде өзгеруін есепке алу үшін құрылады және жүргізіледі.

Жер кадастр кұжаттамасынык құрылымын, құрамын, мазмұны мен нысандарын, сондай-ақ оны жүргізу тәртібін жер ре​сурстарын басқару жөніндегі орталық уәкілетті орган бекітеді.

Мемлекеттік жер кадастрын жүргізу тәртібіне сәйкесті мемлекеттік жер кадастры кағазға түсіріліп жүргізіледі және ақпаратты жинақтаудың, өндеу мен сақтаудың электрондық жүйелерін пайдалану арқылы жүргізілуі  мүмкін.

Мемлекеттік жер кадастрын жүргізу тәртібі Қазақстан Республикасының заңдарында белгіленеді.

Белгілі 6ip жер учаскесі туралы мемлекеттік жер кадастрының мәліметтері осы жер учаскесі есепке алынган орын бой​ынша үзінді түрінде беріледі.

  Мемлекеттік жер кадастрының мәліметтерін құжаттау қағазға түсіріліп және электрондық тасығыштарда жүзеге асырылады. Қағазға жазылған мәліметтер мен электрондық тасығыштарда жазылган мәліметтер арасында алшақтықтар болған жағдайда, егер Қазақстан Республикасының заңдарында өзгеше белгіленбесе, қағазға түсірілген мәліметтер басымдыққа ие болады.

 Жер учаскелері туралы кадастр мәліметтері жер-кадастр карталарымен (жоспарлармен) арақатынаста болады.

 Мемлекеттік жер кадастрының мәліметтерін түзу топографиялық-геодезиялык, аэроғарыштык, картографиялык, жерге орналастыру, түгендеу бойынша, топырақты зерттеу, геоботаникалык,  бағалаушылық және өзге де зерттеулер мен іздестірулер жүргізумен камтамасыз етіледі.

 Мемлекеттік жер кадастрын жүргізетін мемлекеттік орган​дар, мемлекеттік кәсіпорындар мен лауазымды адамдар жер-кадастр құжаттамасына енгізілетін мәліметтердің дұрыстығын қамтамасыз етуге міндетті.

Жер кадастрының мемлекеттік кұпия мен өзге де шектеулерді камтымайтын мәліметтері баршаға қолжетімді бо​лып табылады және мүдделі жеке және заңды тұлғаларға ақылы негізде беріледі. Жер кадастрының мәліметтерін мемлекеттік органдарга беру ақысыз негізде осы мақсаттарға көзделген бюджет қаражаты есебінен жүзеге асырылады.

Бақылау сұрақтары:

1 Табиғи ресурстар дегеніміз не?

2 ҚР жер санаттарын атаңыз.

3 ҚР жер қоры және ауыл шаруашылығы алқаптарының көлемдері. 

4 ҚР Жер Кодексі қашан қабылданды?

5 Мемлекеттік жер кадастры дегеніміз не?

6 Жер кадастрының құрамдас бөліктері.

7 Қандай орган мемлекеттік жер кадастрын ұйымдастыру, жүргізу және қамтамасыз ету рөлін атқарады?

8 Мемлекеттік жер кадастры қандай жұмыстар түрлерінен тұрады?

9 Мемлекеттік жер-кадастр кітабы дегеніміз не және онда қандай мәліметтер бар?

10 Мемлекеттік жер кадастрының мәліметтері қандай жұмыстарды жүргізуде негіз болады?

 11 Базалық  жер-кадастр кұжаттары.
Әдебиет:
1, 496 б.; 2, б. 218-242; 3, б. 5-6, 108-116; 4, 247б.
2 Тақырып Жерге орналастырудың объектісі

Мақсаты: Қазақстан Республикасының жер қоры, жер санаттары және жер алқаптарымен таныстыру. Жерді ауыл шаруашылығында өндірістің негізгі құрал ретінде пайдалануының мәнін түсіндіру.

Жоспар:

2.1 Қазақстан Республикасының жер санаттары
2.2 Жер алқаптарын жіктеу
2.3 Жерді ауыл шаруашылығында негізгі өндіріс құрал ретінде пайдалану ерекшеліктері
2. 1 Қазақстан Республикасының жер қоры нысаналы мақсатына сәйкес мынадай санаттарға бөлінеді:

1) ауыл шаруашылығы мақсатындағы жерлер;

2) елді мекендердің (қалалардың, кенттер және ауылдық елді мекендердің) жері;

3) өнеркәсіп, көлік, байланыс, қорғаныс жері және өзге де ауыл шаруашылығы мақсатына арналмаған жер;

4) ерекше қорғалатын табиғи аумақтардың жері, сауықтыру мақсатындағы, рекреациялық және тарихи-мәдени мақсаттағы жер;

5) орман қорының жері;

6) су қорының жері;

7) босалқы жер.

I Ауыл шаруашылығы мақсатындағы жер. Ауыл шаруашылығының қажеттері үшін берілген немесе осы мақсаттарға арналған жер ауыл шаруашылығы мақсатындағы жер деп танылады.

Ауыл шаруашылығы мақсатындағы жер құрамына ауыл шаруашылығы алқаптары мен ауыл шаруашылығының жұмыс істеуіне қажетті ішкі шаруашылық жолдары, коммуникациялар, тұйық су айдындары, мелиорациялық жүйе, қора-жайлар мен ғимараттар орналасқан жер, сондай-ақ басқа да алқаптар (сор, құм, тақыр және ауыл шаруашылығы алқаптарының алабына қосылған басқа да алқаптар) жатқызылады.

Ауыл шаруашылығы алқаптары айрықша қорғалуға тиіс. Бұл жерді ауыл шаруашылығы өндірісіне байланысты емес мақсаттарға пайдалануға ерекше жағдайларда жол беріледі. 

Ауыл шаруашылығы мақсатындағы жер:

1) жеке меншікке – Қазақстан Республикасының азаматтарына өзіндік қосалқы шаруашылығы, бағбандықты, саяжай құрылысын дамыту үшін;

2) жеке меншікке немесе пайдалануға – Қазақстан Республикасының жеке және заңды тұлғаларына шаруа (фермер) қожалығын жүргізуге, тауарлы ауыл шаруашылығы өндірісі, орман өсіру, ғылыми-зерттеу, тәжірибе жүргізу және оқыту мақсатында, қосалқы ауыл шаруашылығын, бақша және мал шаруашылығын жүргізу үшін;

3) шетелдіктер мен азаматтағы жоқ адамдарға 10 жылға дейінгі мерзімге жалдау шарттарымен уақытша жер пайдалануға беріледі.

Азаматтар мен заңды тұлғаларға жер пайдалануға немесе меншікке берілетін ауыл шаруашылығы алқаптарының сапасын мемлекеттік бақылау мақсатында республикалық бюджет қаражаты есебінен топырақты зерттеу, топырақ-мелиорациялық, геоботаникалық зерттеулер мен топырақты бағалау материалдары деректерінің негізінде ауыл шаруашылық мақсатындағы жер учаскелерінің паспорты жасалады.

II Елді мекендер жері. Қалаларды, кенттерді, ауылдарды, селолар мен басқа да қоныстарды дамыту үшін берілген жер учаскелері елді мекендер жерінің санатына жатады. Елді мекендердің жері өзге әкімшілік-аумақтық құрылымдардың жерінен қаланың шегі, кенттің шегі, ауылдық (селолық) елді мекеннің шегі арқылы шектеледі.

Елді мекендер жерінің құрамына:

1) тұрғын жай салатын жер;

2) қоғамдық іскерлік құрылыс салатын жер;

3) өндірістік құрылыс салатын жер;

4) көлік, байланыс, инженерлік коммуникациялар жері; 

5) ерекше қорғалатын табиғи аумақтар, сауықтыру, рекреациялық және тарихи-мәдени мақсатындағы жер;

6) су айдындары мен акваториялар жері;

7) ауыл шаруашылығына пайдаланылатын жер; 

8) ортақ пайдаланудағы жер;

9) қала құрылысы қызметіне тартылмаған, елді мекенді аумақтық тұрғыдан дамытуға және өзіндік үй (қосалқы) шаруашылығын дамытуға арналған резервтегі және өзгеде жер;

10) арнайы мақсаттағы жер;

11) қорғаныс қажеттері және өзге де пайдалану режиміндегі жер.

III Өнеркәсіп, көлік, байланыс, қорғаныс жері. Жер Кодексі және Қазақстан Республикасының өзге де заң актілеріне белгіленген тәртіппен тиісті нысаналы мақсат үшін азаматтар мен заңды тұлғаларға берілген жер өнеркәсіп, көлік, байланыс жері және ауыл шаруашылығынан өзге мақсаттқа арналған жер деп танылады.

Өнеркәсіп жеріне өнеркәсіп объектілерін орналастыру мен пайдалану үшін берілген жер, оның ішінде олардың санитарлық-қорғау және өзге де аумақтар жатады.

Автомобиль, теңіз, ішкі су, темір жол, әуе және өзге де көлік түрі объектілерінің қызметін қамтамасыз ету және (немесе) оларды пайдалану үшін берілген жер көлік жері болып танылады.

    Байланыс, радио хабарларын тарату, теледидар, ақпарат қажеттеріне арналған жерге тиісті инфрақұрылымдардың объектілерін орналастыру, байланыстың кабель, радиореле және әуе желілері, соның ішінде жер астындағы желілер үшін бөлініп берілген жер, сондай-ақ олардың күзет аумақтары жатады.

Энергетика жеріне:

1) су электр станцияларын, атом станцияларын, жылу станциялары мен олардың құрылыстары мен объектілеріне қызмет көрсетенін басқа да электр станцияларын орналастыру;

2) электр тарату әуе желілерін, электр таратудың кабель желілерінің жер бетіндегі құрылыстарын, шағын станцияларды, тарату пункттерін, энергетиканың басқа да құрылыстары мен объектілерін орналастыру үшін бөлініп берілген жер учаскелері жатады.

Қарулы Күштердің әскери бөлімдерін, әскери полигондарын, әскери-оқу орындары мен өзге де ұйымдарын және қорғаныс пен қауіпсіздік саласындағы міндеттерді атқаратын басқа да әскердің объектілері мен ғимараттарын орналастыру және олардың тұрақты қызметі үшін Қазақстан Республикасының Үкіметі берген жер учаскелері қорғаныс қажеттеріне арналған жер деп танылады.

IV Ерекше қорғалатын табиғи аумақтардың жері, сауықтыру, рекреацияилық және тарихи-мәдени мақсаттағы жер

Ерекше қорғалатын табиғи аймақтардың жеріне биосфералық, мемлекеттік ұлттық табиғи парктердің, мемлекеттік табиғи резерваттардың, мемлекеттік табиғи парктердің, мемлекеттік табиғи ескерткіштерінің, мемлекеттік қорық аймақтарының, мемлекеттік табиғи қорықшалардың, мемлекеттік зоологиялық парктердің, мемлекеттік ботаникалық бақтардың, мемлекеттік дендрологиялық парктердің, мемлекеттік табиғи қорық-сепортерлердің жерін қосқанда, мемлекеттік табиғи қорықтардың жері жатады.

Ерекше қорғалатын табиғи аймақтардың жері мемлекеттік меншігінде болады және жекешелендіруге жатпайды.

Ерекше қорғалатын табиғи аймақтардың жерін өзге қажеттерге алып қоюға жол берілмейді.

Сауықтыру мақсатындағы жерге табиғи шипалы факторлары бар курорттар, сондай-ақ аурудың алдын алу мен емдеуді ұйымдастыру үшін қолайлы жер учаскелері жатады. 

Халықтың ұйымдасқан түрдегі жаппай демаласы мен туризміне арналған  және сол үшін пайдаланылатын жер рекреациялық жер деп танылады. 

Тарихи-мәдени қорықтар, мемориалдық парктер, қорымдар, археологиялық парктер (қорғандар, қала орындары, тұрақтар), сәулет-ландшафт кешендері, жартастағы бейнелер, ғибадат құрылыстары, шайқас және ұрыс алаңдары болған жер учаскелері тарихи-мәдени мақсаттағы жер деп танылады.

 VОрман қорының жері.  Орманды, сондай-ақ ағаш өспеген, бірақ орман шаруашылығының қажеттеріне берілген жер учаскелері орман қорының жері деп танылады. Орман қорының жері мемлекеттік және жекеше орман қоры жерінен тұрады.

Табиғи өскен орманы бар және мемлекеттік бюджет қаражаты есебінен отырғызылған жасанды орманы бар жер, сондай-ақ орман шаруашылығын жүргізетін мемлекеттік ұйымдарға тұрақты жер пайдалануға берілген ормансыз жер мемлекеттік орман қорының жеріне жатады. 

Жекеше орман қоры жеріне жеке және мемлекеттік емес заңды тұлғалар қаражаты есебінен отырғызылған және олардың жеке меншігіне берілген жасанды орманы бар жер жатады.

VI Су қорының жері.Су айдындары (өзендер және олармен теңдестірілген каналдар, көлдер, су қоймалары, тоғандар мен басқа да ішкі су айдындары, аумақтық сулар), мұздақтар, батпақтар, су көздерінде орналасқан, ағысты реттейтін су шаруашылығы құрылыстары алып жатқан жер, сондай-ақ осы құрылыстардың су күзет аймақтары мен белдеулеріне және ауыз сумен қамтамасыз етудің бас саға жүйелерін санитарлық күзет аймақтарына бөлінген жер су қорының жері деп танылады. Бұл жерлер мемлекеттік меншігінде болады.

Ауданаралық (облыстық) және шаруашылықаралық (аудандық) маңызы бар су шаруашылығы құрылыстары (суару және кәріз жүйелері) алып жатқан су қорының жерінің құрамындағы жер учаскелері, сондай-ақ шаруашылық жүргізуші бір субъектінің жер учаскесіне қызмет ететін ирригациялық құрылыстары, аталған құрылыстар жекешеліндірілген жағдайда, Қазақстан Республикасының азаматтары мен мемлекеттік емес заңды тұлғаларының жеке меншігінде болуы мүмкін.  Бұл жер учаскелері, жер учаскелерінің екі немесе одан көп меншік иелері мен жер пайдалаушыларға қызмет көрсететін су шаруашылығы құрылыстарының жер учаскелері оларға ортақ меншік немесе ортақ жер пайдалану құқығымен беріледі.

VII Босалқы жер. Меншікке немесе жер пайдалануға берілмеген, аудандық атқарушы органдардың қарамағындағы барлық жер босалқы жер болып табылады.

Ауыл шаруашылығы алқаптарына егістіктер, тыңайған жер, көп жылдық екпелер егілген жер, шабындықтар мен жайылымдар жатады.

2.2 Жер учаскелері құнарлығы, нақты жай-күйі және пайдалану жағдайларына қарай бірдей емес. Осыған орай олар нақтылы шаруашылықта пайдалану объектілері – жер алқаптарына бөлінеді.   

Жер алқаптары деп – нақты шаруашылық мақсаты үшін пайдаланылатын және белгілі бір табиғи-тарихи қасиеттеріне ие болған аумақтар саналады. 

Жер алқаптары екі үлкен топтарға бөлінеді: ауыл шаруашылығы мақсатындағы және ауыл шаруашылығы мақсатына арналмаған жер алқаптары. 

Ауыл шаруашылығы мақсатына арналмаған алқаптарға ормандар, бұталар, батпақтар, жыралар және т.б. жатады.  

Ауыл шаруашылығы мақсатындағы алқаптарға жатады: егістік, тыңайған жер, көп жылдық екпелер егілген жер, шабындықтар және жайылымдар.

Егістік – жүйелі түрде өңделетін және көп жылдық шөптердің егістігін қоса алғанда, ауыл шаруашылығы дақылдарының егістігіне пайдаланылатын жер учаскелері, сондай-ақ сүрі жер. Алдын ала егілетін дақылдардың егістігі орналасқан (үш жылдан аспайтын уақыт аралығында), түбегейлі жақсарту мақсатында жыртылған шабындықтар мен жайылымдардың жер учаскелері, сондай-ақ бақтардың егіске пайдаланылатын қатар аралығы егістікке жатпайды. 

Тыңайған жер – бұрын егістік құрамында болған және күзден бастап бір жылдан аса ауыл шаруашылығы дақылдарын егуге пайданылмайтын және пар айдауға әзірленбеген жер учаскесі.

Көп жылдық екпелер – жеміс-жидек, техникалық және дәрі-дәрмек өнімдерінің түсімін алуға, сондай-ақ аумақты сәндеп безендіруге арналып қолдан отырғызылған көп жылдық ағаш, бұта екпелеріне пайдаланылатын жер учаскелері.

Табиғи шабындықтар мен жайылымдар – шөп шабуға және мал жаюға жүйелі түрде пайдаланылатын жер учаскелері. 

Түбегейлі жақсартылған шабындықтар мен жайылымдар – шөп егу арқылы жаңадан отайған шабындық және жайылым учаскелері.

Суландырылған жайылымдар – тиісті мал басын сапасы ойдағыдай сумен қамтамасыз ете алатын су көздері (көлдер, өзендер, тоғандар, апандар, суару және суландыру каналдары, құбырлы немесе шегенді құдықтар) бар жайылымдар.

Ауыл шаруашылығы мақсатындағы жер:

1) жеке меншікке – Қазақстан Республикасының азаматтарына өзіндік қосалқы шаруашылығын, бағбандықты, саяжай құрылысын дамыту үшін;

2) жеке меншікке немесе жер пайдалануға - Қазақстан Республикасының жеке және заңды тұлғаларына шаруа (фермер) қожалығын жүргізуге, тауарлы ауыл шаруашылығы өндірісі, орман өсіру, ғылыми-зерттеу, тәжірибе жүргізу және оқыту мақсатында, қосалқы ауыл шаруашылығын, бақша және мал шаруашылығын жүргізу үшін;

3) шетелдіктер мен азаматтығы жоқ адамдарға 10 жылға дейінгі мерзімге жалдау шарттарымен уақытша жер пайдалануға беріледі.

2.3 Қоғам өміріне қажетті материалдық жағдайлардың ішінде жер негізгі орын алады. 

Жер ауыл шаруашлығы, өнеркәсіп, көлік және басқа да халық шаруашылығы салаларының дамуының негізі болып саналады. Адамның өмір сүру және өндірісте іс әрекет ету үшін қажетті материалдық жағдайлар ішінде жер өзінің топырақ жамылғысы, қазбалы байлықтары, ормандары мен суларымен  ерекше орын алады. Осыған орай ол кезкелген өндірістік процестің алғышарты және жаратылу негізі. 

Жер табиғитарихи дене, еңбектің жалпы шарты және заты, адамның қалауынсыз және санасысыз, қоғамның әсерінсіз пайда болған және қолданылады. Өндіріске тарту барысындағы ондағы процестер кезінде оған тірі және затталған еңбек кіреді, жер өндірістің құралы болады. 

Кең мағнада өндіріс құралдарына еңбек процесі жалпы орындалуына қажетті  барлық материалдық жағдайлар жатады. 

Өндірістің осындай жалпы құралы ретінде жер саналады. Сондықтан жер өндірістің құралы ретінде ауыл шаруашылығында ғана емес, сонымен қатар өнеркәсіпте және адам еңбек ететін барлық салаларда қызмет етеді. 

Дегенмен оның ауыл шаруашылығындағы рөлі басқа ауыл шаруашылығына жатпайтын өндіріс салаларымен салыстырғанда бірдей емес. 

Өңдеу өнеркәсібінде жер пассивтік немесе сылбыр рөлді атқарады, ол еңбек процестері жүретін тек орын, фундамент немесе операциялық кеңістік  базисі ретінде саналады. Өндіріс процесі және өңдеу өндірісінің өнімі топырақтың құнарлығына және сипатына, табиғи өсімдіктердің сапасына және жердің өндіріс құралы ретінде басқа да қасиеттеріне  байланысты емес. 

Пайдалы қазбаларды шығару өндірісінде жердің рөлі артады, мұнда ол операциялық кеңістік базисі ғана емес, сонымен қатар ерекше қойма ретінде қаралады. Бірақ бұл жағдайда да өндіріс процесі топырақтың сапасына байланысты емес.

Ауыл шаруашылығында жердің маңыздылығы әбден басқаша, мұнда ол бұл өндіріс саласының материалдық шарты ғана емес, сонымен қатар өндірістің белсенді факторы болып саналады. Өндіріс процесі жер, топырақ құнарлығы, табиғи, биологиялық процестермен тікелей байланысты. Ауыл шаруашылығында жер жалпы шарт және операциялық кеңістік базисімен қатар екі функцияны атқарады, ол еңбек заты және өндіріс құралы. 

Жер өндірістің түпнұсқалы құралы болып саналады, сондықтан оның басқа да өндіріс құралдарынан өзгеше айрықша белгілері бар. Ол ерекшеліктері келесідей:

1. Жерден басқа барлық өндіріс құралдары адам еңбегінің туындысы, ал жер табиғаттың жаратылысы. Ол табиғаттың сыйы ретінде еңбектің алдын алады және оның табиғи шарты болып саналады. Тек қоғамның өндірістік іс әрекеттері арқасында өндіріс құралы болып қалыптасады. Сондықтан оның қызмет етуі табиғат заңдарына да, қоғамның заңдарына да бағынады. Жерді өндіріс құралы ретінде табиғат кешенінен бөліп қарауға немесе қарсы қоюға болмайды. 

2. Жерді құрал ретінде пайдалану оның кеңістік орнымен және ол орынның тұрақтылығымен байланысты. Басқа құралдарды (тракторлар, комбайндар, автомобильдер) әр орындарда пайдалануға  және бір орыннан басқа орынға жылжытуға болады, ал жермен бұндай істерді орындауға болмайды.  

3. Жер өндірістің мәңгі, ауыстырылмайтын құралы болып табылады. Ауыл шаруашылығында жер өндірістің ең басты құралы болып, өсімдіктердің өсуіне жағдай жасаушы өте маңызды және ерекше қасиетімен, құнарлылығымен сипатталады.  Жерді дұрыс пайдаланса, оның сапасы төмендемейді, керісінше жақсарады, сөйтіп, оның құнарлығы жоғарылайды, былайша атқанда ол тозбайды. Бұл ерекше құнды қасиет және басқа өндіріс құралдарында байқалмайды.

4. Жер кеңістікте көлем бойынша құрлықпен шектелген және ештеңемен ауыстырыла алмайды. Өндірістің басқа құралдары өнімділік күштер даму барымсында сан жөнінде өзгере алады, ескіргендері жаңа, жетілдірілген, экономикалық тұрғыда ұтымды құралдарға ауыстырыла алады.

Бақылау сұрақтары:
1 Қазақстан Республикасының жер санаттарын атаңыз.
2 Әр жер санаттарына сипаттама беріңіз.

3 Жер алқаптары дегеніміз не және олар қандай екі топқа бөлінеді?
4 Ауыл шаруашылығы мақсатына арналмаған жерге не кіреді?

5 Ауыл шаруашылығы мақсатындағы жерге не кіреді және оларға сипаттама беріңіз.

6 Өңдеу және шығару өнеркәсібіндегі жердің рөлі.

7 Ауыл шаруашылығындағы жердің рөлі.

8 Жер - өндіріс құралы және оның басқа да өндіріс құралдарынан айырмашылығы.

9 1990-2001 жылдары Қазақстанның жер санаттарындағы елеулі өзгерістер.

Әдебиет:
3, б. 3, 64 – 87; 5, с. 13 – 16; 6, с.5-41; 9, б. 113 – 118; 10,б.10-16.
3 Тақырып Геодезиялық суретке түсіру ұғымы және оның нәтижелерін жерге орналастыру мақсатында пайдалану

Мақсаты: Геодезиялық суретке түсіру, сызықтарды бағдарлау, түсіру түрлері мен тәсілдері жайындағы ұғымдарды оқып білу.

Жоспар: 
3. 1 Геодезиялық суретке түсіру ұғымы және оның түрлері мен негізгі принципі

3. 2 Сызықтарды бағдарлау. Азимуттар мен румбтар 

3. 3 Жерге орналастыру үшін жоспарлы-картографиялық материалдарды дайындауда дәлді геодезиялық түсірулерді пайдалану

3. 1 Суретке түсіру деп Жердің кезкелген учаскесін қағазда бейнелеу үшін жүргізілетін далалық геодезиялық жұмыстарды айтады.. 
Суретке түсірілетін жердің бар әралуандылығы көптеген нүктелерден тұрады, бірақ олардың өзара орналасу жағдайын анықтау мүмкін емес. Сондықтан жергілікті жерді суретке түсіру кезінде көптеген нүктелерден оған тән немесе оның бейнесін толық сипаттайтындарын таңдап алады. Мысалы, кезкелген шаруашылықтың қоршаған шекарасы көп бұрышты болады, оны жоспарда немесе картада бейнелеу үшін түсіру кезінде сызықтардың ұзындығы мен ішкі бұрыштарын анықтаса болады. Жергілікті жердің кезкелген объектісінің қисық сызықты контурын үзілімді сызықтармен ауыстыруға болады, соңынан олардың ұзындығы мен олардың арасындағы бұрыштарды өлшеуге болады. Сонымен, суретке түсіру жұмыстарының әралуандылығы негізінен сызықтар мен бұрыштарды өлшеуге әкеліп түйіледі. 

Суретке түсіру түрлері. Суретке түсірулер мына түрлерге: жердегі, аэрофототүсіріс, аэрокосмостық болып бөлінеді. Жердегі түсіріс онша үлкен емес аудандарда далалық жағдайларда қолданылады, ал аэрофототүсіріс пен аэрокосмостық үлкен аумақтарды  самолеттен немесе спутниктердін арнаулы аспаптар арқылы түсіруде қолданылады. Жердегі геодезиялық түсірулер горизонталдық, вертикалдық (нивелирлеу)  және топографиялық немесе бірлескен болып бөлінеді. 

Тек қана учаскенің шекарасы мен жергілікті жердің ситуациясын суретке түсіру горизонталды деп аталады. Бұл суретке түсіру контурлық карталарды құрастыруға далалық материал береді. 

Вертикалды суретке түсіру немесе нивелирлеу деп нүктелердің биіктігін (белгісін) анықтай отырып  кейіннен қимасын немесе бейнеленген  жер бедерінің  жоспарын  құруды айтады. 

Топографиялық суретке түсіру деп далалық жұмыстар кезінде ситуацияны да және жер бедерін де қатар жүргізуді айтады, былайша айтқанда қатар деудің себебі ол алдыңғы екі түсірудің жиынтығы. Топографиялық суретке түсірудің мәліметтері арқылы топографиялық жоспар немесе карта құрайды.

Соңғы материалды алу тәсіліне қарай – жергілікті жердің графикалық бейнесі – жердегі геодезиялық суретке түсіру келесі түрлерге бөлінеді:

1) аналитикалық суретке түсірулер - қажетті материалдар далада жиналады, онан арғы талдау жұмыстары тіпті жоспардың картасын немесе қимасын жасауға дейін камералық жағдайда жүргізіледі;

2) графикалық суретке түсіру – жоспар мен карта тікелей далада жасалады.

Қолданылған арнаулы құрал-саймандар дәрежелеріне байланысты суретке түсіру түрлері мыналар: құрал-сайманды, жартылай құрал-сайманды және көзбен шамалау.

Ең көп таралған болып құрал-сайманды суретке түсірулер саналады, олар құрал-саймандардың атауларына қарай жіктеледі: теодолиттік түсіру, нивелирлеу, буссолмен түсіру, тахеометрлік және т.б. 

Суретке түсірулер жоспарлар мен карталар қандай мақсатпен құрастырылғанына қарай келесі түрлерге бөлінеді: ауыл шаруашылық, топырақтық, ормандық, құрылыстық, әскери және т.б.  Мысалы, карталар мен жоспардың мазмұнына қарай ауыл шаруашылықтық суретке түсірудің объектілері болып  әкімшілік және шаруашылық шекаралары, елді мекендер, жеке тұрған құрылыстар, жолдар, гидрография, ауыл шаруашылық алқаптары, құмдар, сортаңдар, электро және телефон жүйелері, жер бедері және б. саналады.  

Геодезиялық суретке түсірудің негізгі принципі: әртүрлі геодезиялық суретке түсіру  мына принциппен ұйымдастырылады «жалпыдан жекеге».

Бұл принципке байланысты кезкелген суретке түсіру жергілікті жерде біркелкі орналасқан  және мықты бекітілген тірек нүктелер торабын құрудан  басталады, олардың координаттары жоғары дәлдікте анықталады. Бұл нүктелер тірек торабын құрайды және оларға сүйене отырып қарапайым тәсілмен қоршаған жергілікті жерді суретке түсіру жүргізіледі.

«Жалпыдан жекеге» деген принципті орындау мыналарды қамтамасыз етеді:

1) суретке түсіру аумағындағы қателерді біркелкі тарату;

2) суретке түсіру жұмысын өндіріс процесінде бақылау;

3) суретке түсіруді көптеген орындаушыларды түсіру аумағынында жұмыстарға тікелей ұйымдастыру арқылы жылдамдату.

3. 2 Суретке түсірілетін учаскенің жер бетіндегі жағдайын немесе орнын білу үшін оны бағдарлау керек, былайша айтқанда көкжиек тұстарын (солтүстік, оңтүстік, шығыс, батыс) анықтау керек. Үйткені суретке түсіру кезінде түсірілетін учаскесі сызықтарының өзара байланысы анықталады, ал учаскені бағдарлауға оның тұстарының бірін бағдарласа болғаны. 

Сызықтарды бағдарлау дегеніміз олардың бағытын басқа бастапқы деп алынған бағытқа қарасты анықтау.

Геодезияда сызықтарды бағдарлауда негізгі бағыт немесе тарап ретінде географиялық (нақты), магниттік немесе осьтік меридиан саналады.   Географиялық меридиан болып жер полюстерінен өтетін кесіндінің құрған жазықтығы қабылданады. Магниттік меридиан – географиялық меридианнан өзгеше, одан шығысқа немесе батысқа қарай бұрылып тұратын магнит тілі бағытымен жүргізілген сызық. 

Магниттік меридиан географиялық меридианға тең болмайды. Магниттік меридиан мен географиялық меридиан бағытының арасындағы бұрыш магниттік бұрылу (δ-кіші дельта) деп аталады (1 сурет). Магнит тілі географиялық  меридианнан шығысқа қарай бұрылса – шығыс (+, оң), ал батысқа бұрылса – батыс (-, теріс) магниттік бұрылу болады.  Бұрылу ғасырлық, жылдық, тәуліктік болып бөлінеді.

Жергілікті жерде сызықтардың немесе кесінділердің бағытын негізгі меридиандарға қарай есептеледі, бұл мақсатта азимуттар мен румбтар деген бұрыштар қолданылады. 

Азимут (арабша ас-сумит - жол) – жергілікті жерде немесе картада солтүстік бағыт пен таңдаған нүктенің (О) бағдарлаған сызықтың бағыты – ОВ арасында түзілетін бұрыш (А) (2 сурет). Азимуттың дәрежесі 00 -3600 –қа дейін өзгереді, егер негізгі меридиан қолданылса - географиялық азимут деп аталады – Аг , ал егер негізгі меридиан болып магниттік қолданылса – азимут магниттік деп аталады - Ам) (1 суретті қара).

Сызықтың басында өлшенген азимут тура азимут (ОВ сызығының А бұрышы), ал сызықтың соңындағы теріс азимут деп аталады (ВО сызығының А обр  бұрышы).

δ = Аг = Ам

1 сурет. Магнит тілінің географиялық және магниттік меридиандарға қатысты бұрылуы

2 сурет. Сызықтар азимуты 



 
Меридиандардың жақындау мөлшері орталық меридианда 0 тең, батысқа қарай – теріс, шығысқа -  оң болады. Нүкте орталық меридианнан алыстағанда меридиандардың жақындау мөлшері абсолюттік шамада  артады. 

Румб (r) – жергілікті жерде немесе картада меридианның ең жақын тарапынан таңдаған нүктенің бағыты арасындағы түзілетін бұрыш (3 сурет).

3 сурет. Румбтар және сызықтар бағыты         4 сурет. Дирекциялық бұрыш

Румб бұрышы географиялық меридианнан өлшенсе ол географиялық немесе астрономикалық, ал магниттік меридианнан магниттік румб деп аталады. Румбтардың дәрежесі 00 – 900 арасында өзгереді. Румб атаулары бағытқа сәйкес аталады (СШ, ОШ, ОБ, СБ).

Дирекциялық бұрыш – сағат тілі бойынша солтүстік бағыттағы аймақтық орталық (осьтік) меридиан немесе оған параллель сызықтан нақтыланған (белгіленген) сызық арасындағы  горизонталды бұрышты айтады, ол α (альфа) әрпімен белгіленеді  (4 сурет). Дирекциялық бұрыштың сандық мөлшері 0-ден 360 0 өзгереді.

Азимутпен – А дирекциялық бұрыштың - α  айырмасын меридиандардың жақындауы немесе жақындасу бұрышы – γ (гамма)  деп атайды және мына формуламен сипатталады:  γ = А – α 

ОВ сызығының дирекциялық бұрышы оның қай нүктесінде болсын тұрақты (4 суретті қара).
ОВ сызығының тура және теріс дирекциялық бұрыштары айырмашылығы 1800  және мына формуламен есептеледі:
Αтеріс= αтура  ± 1800

А бұрышын мына формуламен анықтауға болады (4 суретті қара) 
А =α + γ,

γ нолге тең болғанда, ОВ сызығының азимуты (А)  мен дирекциондық бұрышы бірімен-бірі тең болады.
Азимуттар мен румбтардың магниттік бұрышын буссоль арқылы табады. 
3.3 Жоспарлар, карталар, жерге орналастыру жобаларын құрастыру үшін дәлді геодезиялық аспаптарды қолданады, олар арқылы жер бетінің горизонталды және вертикалды өлшемдерін алады. 
Бұл аспаптарға (бұрышты өлшегіштер) теодолиттер, нивелирлер, тахеометрлер, кипрегелдер және т.б. жатады.
Теодолиттік суретке түсіру деп берілген масштабта жергілікті жер жоспарының түбегейлі контурын немесе бейнесін алу үшін теодолит, таспа (лента) және басқа да геодезиялық аспаптармен орындалған аспаптық далалық өлшеулер жиынтығын айтады.  Ауыл шаруашылығында теоделиттік суретке түсіру ауыл шаруашылық кәсіпорындарында жаңа жер пайдаланушылар мен  жер иемденушілерді құруда немесе  бұрынғыларды дұрыстауда, жер пайдалану шекараларын анықтауда және қалпына келтіруде, ауданды жоспарлауда, шаруашылық ішкі жерге орналастыруда және жерлерді ауыл шаруашылық мақсатында емес қажеттілікке бөлу мен алып қоюда пайдаланады

Жергілікті жерде далалық теоделиттік суретке түсіру мыналардан тұрады: полигонды бөлу және жергілікті жерде нүктелерді бекіту; полигондар мен теодолиттік жүрістердегі бұрыштарды, сызықтар ұзындығын тікелей аспапты өлшеу; ситуацияларды суретке түсіру (жер алқаптары).

Теодолиттік түсірудегі камералдық жұмыстар мыналардан тұрады: теодолиттік жүрістердегі бұрыштық және сызықтық өлшеулерді өңдеу және үйлестіру; нүктелердің өсімшелері мен координатарын есептеу; координаттар бойынша жоспарды салу және жасау; жоспарды масштабта және сәйкесті шартты белгілермен безендіру.

Далалық теодолиттік суретке түсіру геодезиялық аспаптар арқылы жүргізіледі.

Теодолит – жергілікті жерді бұрыш өлшейтін геодезиялық аспап, ол арқылы горизонталды, вертикалды бұрыштарды анықтауға болады. Сонымен қатар азимутты және қашықтық өлшеуіш арқылы ара қашықтықты  анықтауға болады.

Жерге орналастыру мен ауыл шаруашылығында теодолиттік суретке түсіру қолданылады:

1) тиісті дәлдік дәрежесінде жер пайдалану жоспарын, жер учаскесінің жоспарын жасауға (қажетті масштабта); суару және құрғату мақсатында, гидротехникалық ғимараттарды құруда (жоғары дәлдік керек жағдайда); жоспарлар мына масштабтарда: 1 : 5000, 1 : 2000, 1 : 500 жасалады. Сонымен қатар жоғары дәлдіктегі жұмыстар жерлерді қалпына келтіру, беткейлерді террасалау, жырықтарды жабу және оларды өнімді жер алқаптарына ауыстыру жағдайларында да қажетті;

2) жерді есепке алу барысында жоспарлы-картографиялық негізін жасау мен жер алқаптарының құрамын анықтауда, топырақтық, мелиоративтік, геологиялық, геоботаникалық  және басқа да тексерулерді жүргізуде;

3) жобалау ұйымдарын сапалығы жоғары жоспарлы-картографиялық материалдар, суретке түсіру мәліметтерімен қамтамасыз ету, жер пайдалану объектілерін байланыстыру, дайындалған жобаларды жүзеге асыру.

Жерге орналастыру жобалары горизонталды және вертикалды суретке түсірудің көмегімен жасалған жоспарлар негізінде дайындалады. 

Нивелирлеу – геодезиялық өлшеу арқылы жергілікті жердегі нүктелердің биіктік белгісін және биіқайырымын (превышения) анықтау.

Нивелир жүрісі – алғашқы пунктен аралық пунктер арқылы соңғы пунктке дейін дәйекті түрде биіқайырылымын өлшеу. 

Бұндай жүрістер жүйесі нивелирлеу торабын құрайды. Нивелирлеудің келесі тәсілдері бар: 

1) геометриялық нивелирлеу – нүктелердің биіқайырымын горизонталды көздеуіш сәулемен анықтайды; геометриялық нивелирлеу аспап нивелирлер деп атайды;

2) тригонометриялық нивелирлеу - нүктелердің биіқайырымын көлденең көздеуіш сәулемен анықтайды, былайша айтқанда теодолиттер мен кипрегелдердің  вертикалды шеңберлерімен өлшенген вертикалды бұрыштар мағыналары; нивелирлеудің бұл түрін таулы аймақтарда жүргізілетін топографиялық суретке түсірулерде қолданылады – бедер қимасының биіктігі  2 және 5 м;

3) барометрлік нивелирлеу - атмосфералық қысымның биіктікке байланысты өзгеруін өлшеуге негізделген;

4) гидростатикалық нивелирлеу – нүктелердің биіктігін қатынаста болатын құмыралардағы сұйықтың деңгейіне дейінгі қашықтықтарына байланысты есептейді; негізінен ғимараттарды салу мен олардың деформациясын бақалау үшін қолданылады.

Нивелир - горизонталды жазықтықта айналатын сезімтал деңгеймен қамтамасыз етілген көру дүрбісі бар геометриялық нивелирлеуге арналған оптико-механикалық аспап.

Нивелирлеу жергілікті жер бедерін зерттеу мақсатында орындалады және онда жер бедеріне тән нүктелер, су айырлары, су ағындары немесе жергілікті жер жақсы көрінетін және жер бедерінің барлық формалары айқын бейнеленетін квадрат арқылы нивелирлік жүрістер салынады. Квадраттар  бойынша нивелирлеу ең көп тараған және орындауы да оңай тәсіл болып саналады. 

Тахеометрлік  суретке түсіру арнаулы аспаптар – тахеометрлер арқылы жүргізіледі. Тахеометр – қашықтық өлшеуіш құрылғысы - дальномері бар теодолит. 

Тахеометрлік суретке түсіру (тахеометрия грек тілінен – тез өлшеу) – бұл топографиялық түсіру түрі болып саналады, мұнда горизонталды және вертикалды бұрыштар тахеометрдің шеңбері арқылы, ал объектке дейінгі қашықтық дальномер - қашықтық өлшеуіші арқылы анықталады.    

Тахеометрлік суретке түсірудің негізгі мақсаты инженерлік ізденістерге және жобалау жұмыстарына жергілікті жер учаскесінің жоспарын горизонталдарымен жасау. Тахеометрлік суретке түсіру жыралар, батпақтанған учаскелер, бөгендер мен жолдарды зерттеуде, елді мекендерді жоспарлауда өте ыңғайлы болып саналады. 

Бақылау сұрақтары:
1 Суретке түсіру дегеніміз не және оның мәні қандай?

2 Суретке түсіру түрлері.

3 Суретке түсірудің негізгі принципі.

4 Бағдарлау дегеніміз не?

5 Азимут дегеніміз не және ол немен өлшенеді?

6 Румб дегеніміз не?

7 Дирекциялық бұрыш дегеніміз не?

8 Меридиандардың жақындасуы дегеніміз не?

9 Дәлді суретке түсірулер үшін қандай аспаптар қолданылады?

10 Теодолиттік суретке түсіру дегеніміз не?
11 Теодолитті аспап ретінде қалай түсінесіз?

12 Жерге орналастыру мен ауыл шаруашылығында теодолиттік суретке түсіруді не үшін қолданады?

13 Нивелирлеу дегеніміз не?

14 Нивелирлеу тәсілдері.

15 Нивелирді аспап ретінде қалай түсінесіз?
16 Нивелирлеуді қандай мақсатпен жүргізеді?

17 Тахеометрлік суретке түсіру дегеніміз не және оның негізгі мақсаты қандай?

Әдебиет:
5, с. 33-35, 49-64; 6, с.114-126; 7, с. 14-16, 70-77, 88-89;10, б.21-27.
4 Тақырып Ауыл шаруашылық кәсіпорындарының жер пайдалануды ұйымдастыру-құқықтық негіздері

Мақсаты: Ауыл шаруашылығында жер пайдалану мен жер иелену ұғымын  игеру. Жерге орналастыру жұмыстарын жүргізуде өндіріс пен аумақтарды ұйымдастыру арасындағы өзара байланысты түсіне білу; жер пайдаланудағы қателіктерді және оларды жерге орналастыру жұмыстары барысында жою әдістерін зерттеу.

Жоспар:

4. 1 Ауыл шаруашылығында жер пайдалану ұғымы және мазмұны

4. 2 Өндіріс пен аумақты ұйымдастырудың өзара байланысы

4. 3 Жер пайдалану кемшіліктері және оларды жою әдістері

4. 1 Ауыл шаруашылығы шектелген пунктерде орналасуы мүмкін емес, ол үлкен аумақты, топырақ құнарлығымен қамтамасыз етілген кең байтақ жерлерді талап етеді. Сондықтан ауыл шаруашылық кәсіпорындары өздерінің міндетін атқару үшін жер пайдалануға берілуі тиіс. Жер пайдалану деп өндірістік мақсатына үшін нақтылы кәсіпорынға белгіленген тәртіппен бекітілген жер массивін айтады. Бұл массив жергілікті жерде айқын көрсетілген, тұйық шекарасы  және меншік объектісі мен шаруашылық объектісі ретінде заңды статусы болуы керек. 

Жаңа жер реформасына дейін (жер мемлекеттік меншікте ғана болды) жер пайдалану ұғымы тек жалғыз жер пайдалану формасын анықтады (тұрақты немесе уақытша). Жерге мемлекеттік меншікпен қатар жеке меншік пайда болуына байланысты ауыл шаруашылығы мақсатындағы жерлер массивтері  кәсіпорындар, заңды және жеке тұлғаларға жер пайдалануға, жеке меншікке немесе жалға беріле бастады. Сондықтан жер пайдаланумен қатар жер иелену ұғымы да пайда болды.

Жер пайдалану ұғымы жаратылыстық, табиғаттық незгізіне қарай оны экономикалық категория түрінде де қарау керек, себебі жер пайдалану өндірістік міндеттер, ауыл шаруашылық өндірісінің формасы мен түріне байланысты болады. Экономикалық тұрғыдан  жердің өндіріс процесіндегі рөлі басқа да ресурстар: еңбек, материалды-техникалық, қаржы сияқты  негізінде орындалады. Мысалы, жер нақтылы кәсіпорынның басқа да ресурстары сияқты санды және сапалы жағынан салыстырмалы шектелген. Оны пайдалану шаруашылықты қарқынды  және экстенсивті жүргізу әдістеріне байланысты ұтымды немесе ұтымсыз, тиімді немесе тиімсіз болуы мүмкін. Ауыл шаруашылық өндірісі тек жер, еңбек және материалды-техникалық ресурстары бірімен-бірі сәйкесті болған жағдайларада ғана тиімді болады. 

Дегенмен, ауыл шаруашылығында жер пайдаланудың қалыптасуы мен оның қызмет етуінің ерекшеліктері бар. Жер мұнда аумақты-шектелген ресурс ретінде қарастырылады. Жердің аумақтық шектелуі оның меншік және шаруашылық объектісі ретінде монополия болуына себепші болады (жер меншік объектісі ретінде құны жоғары болғаннан қол жетерлігі шамалы, ал шаруашылық объектісі ретінде қол жетерлік және тартымды). 

Ауыл шаруашылығында жерді  пайдалану жүйелерінің қалыптасуы динамикалық процесс және ол қоғам игілігі үшін реттеліп отырылуы тиіс. Осыған орай бұл реттеу – жер ресурстарын мемлекетік тұрғыдан басқарудың негізгі міндеттері болып саналады. 

Кезкелген жерді пайдаланудың алғашқы элементі немесе бірлігі жер учаскесі болып саналады. Жер учаскесі – тұйық шекара ішінде бөлінген, белгіленген тәртіппен жер қатынастары субъектілеріне бекітіліп берілген, белгілі жер ауданы, орны және басқа да сипаттамалары мемлекеттік жер кадастры құжаттары мен материалдарында бейнеленген жер бөлігі. Жер учаскесі меншік,  иелену, пайдалану және жалға беру ретінде ережеге сай бөлінбейтін объекті болып саналады. 

Жерді пайдалану ұғымы жер учаскесі ұғымынан кеңдеу немесе көлемді. 

Біріншіден, жерді пайдалану бір учаскеден де бірнеше учаскеден құрылуы мүмкін. 

Екіншіден, жерді пайдалану меншік және жер пайдалану сипатына қарай біртекті емес (құқықтық статусы жағынан: меншікті жер учаскесі, уақытша жер пайдалану, жалға беру). 

Үшіншіден, жерді пайдалану шегінде жер пайдалану қарқындылығы және сипаты әртүрлі болуы мүмкін (жер алқаптарының құрамы, экологиялық ситуациясы, жер бедері, құқықтық режимі, шектеулерге қарай). 

Жерді пайдалау ұғымын техникалық, құқықтық және экономикалық аспектерде қарастыру керек. 

Техникалық тұрғыдан (табиғи-техникалық) жерді пайдалану бір немесе бірнеше жер учаскелерінен тұратын жер массивтері түрінде қарастырылады. Табиғи-техникалық тұрғыдан жерді пайдаланудың негізгі факторлары болып саналады:

1. Орналасқан жері (пункттері немесе коррдинаттары). 

2. Ауданы (га, м2 ; жалпы ауданы, сонымен қатар жекеленген жер массивтері мен жер учаскелерінің ауданы).  

3. Мөлшерлері мен  конфигурациясы (жазықтықтағы элементері).

4. Жер алқаптарының құрамы мен арақатынасы (ауыл шаруашылық алқаптарының жалпы жер пайдалану ауданындағы үлесі, ауыл шаруашылық алқаптарының құрылымы: егістік, тыңайған жер, шабындықтар, жайылымдар және көп жылдық екпе ағаштардың өзара арақатынасы). 

5. Жер бедері (жергілікті жердің ылдилары, сайлар мен жыралар).
6. Алқаптарлың контурлығы (ауыл шаруашылық алқаптарының бөлшектенуі, ұсақтануы). 

Жерді пайдалану жағдайлары бұл келтірілген табиғи (табиғи-техникалық) факторлардан басқа да топырақтық, геоботаникалық, гидрографиялық және басқа да оның өндірістік потенциалын құрайтын жағдайлармен сипатталады.   

Құқықтық тұрғыдан жер пайдалану келесі негізгі факторлармен анықталады:

1. Жер санаттары (нысаналы мақсаттарына қарай мынадай санаттарға бөлінеді: ауыл шаруашылық мақсатындағы жер, елді мекендер жері, өнеркәсіп, көлік, байланыс және қорғаныс жері, ерекше қорғалатын табиғи аумақтардың жерлері, орман қорының жері, су қорының жері және босалқы жер). 
2. Пайдалану режимі (пайдалану, есеп жүргізу, қорғау және мониторинг ережелерімен сипатталады). 

3. Жер пайдалануды ауыртпалыққа салу (басқа жеке және заңды тұлғалар мүддесіне қатысты меншік немесе пайдалану объектеріне ауыртпалық және т.б. жағдайлар: ерекше жағдайларды талап ететін объектер). 

4. Жерді пайдалану шарттары (АҚ, ЖШС, ӨК жерді пайдалану келісім-шарттары негізіндегі ауыл шаруашылық кәсіпорындарының құқықтық және шаруашылықтық статустары ережелері). 

Экономикалық тұрғыдан жер пайдаланудың негізгі факторлары мыналар:

1. Жерді пайдалану мөлшерлерінің сәйкестігі (оның жалпы ауданының, жер алқаптары ауданы мен егістіктің, ауыл шаруашылық өндірісінің жалпы көлемінің, еңбек, материалды-техникалық және қаржы ресурстарының). 

2. Алқаптар құрамының кәсіпорынның өндірістік бағытына, оның мамандандыруына және салалардың үйлесуіне сәйкестігі (жайылымдар, шабындықтардың болуы, ал сәйкес болмауы қосымша шығындарға, мамандандыруды өзгертуге әкеліп соғады). 

3. Ауыл шаруашылық өндірісінің сипатына жер пайдалану аумақтарының сәйкестігі (компактылығы, конфигурациясы, ұсақ контурлығы, танап арқылығы және олардың шаруашылық қызметіне әсері). 

4. Жер пайдаланудың жерге байланысты жұмыс барысында өндіріс құралдарымен қамтамасыз етілуі (жол торабы, мелиоративтік жүйелер, орман алқаптары, сонымен қатар өндірістік ғимараттар және құрылыстар). 

Жерге орналастыру практикасында жерде ұтымды пайдалану деген ұғым бар. Жерді ұтымды пайдалану деп иелену, пайдалану немесе жалға берілген жер учаскесінің немесе массивінің табиғи және экономикалық жағдайлары жерді, еңбек және материалды-техникалық ресурстарын балансты және тиімді  пайдалануын қамтамасыз етуді айтады. 
4.2 Жерді пайдаланудың экономикалық мазмұнынан заңды түрде өндірістің мөлшері немесе көлемі мен аумағының өзара байланысты болуы шығады. Бұндай байланыстың теориялық негізі болып өндірістің үш факторларының сәйкесті болу ережесі табылады, олар: еңбек, жер және капитал. Бұл факторлар белгілі тепе-теңдікте болуы керек. 

Өндіріс факторларының өзара тепе-теңдікте болуы сәйкесті ресурстардың санды көрсеткіштеріне ғана емес, сапа көрсеткіштеріне де байланысты болады. Олардың негізгілерін қарастырайық.

Еңбек – адамның пайдалы ой және физикалық іс-әрекеті, бұл процесте материалды және мәдени құндылықтар құрылады. Еңбек процесі болып жұмыс үстөлінде белгілі бір нәтижелерді алу үшін жұмсалған адам қимылдарының жиынтығы болып саналады. Адамдардың еңбек етуге қабілеті бар жиынтығын еңбек ресурстары немсе еңбек күші деп атайды. Еңбек күшінің бірлігі болып орташа жылдық қызметкер немесе жұмысшы саналады. Адамдардың өндірістік іс-әрекеті өнімділігін еңбек өнімділігі деп атайды.  Материалдық өндіріс сферасындағы еңбек өнімділігі қызметкердің жұмыс уақытының бірлік өлшемінде жасалған өнім мөлшерімен анықталады (немесе өндірісте өнім бірлігін жасауға кеткен уақытпен).

Еңбек өнімділігі көптеген субъективтік және объективтік факторларға байланысты болады. Ақырғыларға материалды-техникалық жабдықтау жатады, онда өндірістік процестерді механикаландыру, ауыл шаруашылық өндірісінің технологиясын және жалпы ауыл шаруашылығын жүргізу деңгейін арттыру.

Инвестиция – бұл пайда алу мақсатында материалдық (машиналар, ғимараттар, қорлар), материалдық емес (патенттер, лицензиялар) және қаржы жабдықтарын салу. 

Жер қорының сапалы көрсеткіштері (аумақтың ауыл шаруашылығымен игерілуі, алқаптардың контурлығы, топырақ құнарлығы және т.б.) инвестицияның нәтижесі болып саналады және өндірістің материалды-техникалық жабдықтау деңгейін сипаттайды. Бұл көрсеткіштер жер алаңының бірлігінен шығатын ауыл шаруашылық өнімінің артуымен (экономикалық құнарлығының артуына байланысты) немесе тікелей жерді өңдеуге,  көліктік және басқа да операцияларға (жер пайдаланудың аумақтық жағдайлары, учаскелердің конфигурациясы, жол торабы және б.). 

 Олай болса, үш негізгі факторлардың (еңбек, жер және капитал)  тепе-теңдікте болуы динамикалы болып саналады және олардың әрекеттестігіне негізделген.

Жерге орналастырудың негізгі міндеті болып жерді ұтымды пайдалану мен оның аумағының ішкі ұйымдастыруын қалыптастыру арқылы еңбек және материалды-техникалық ресурстар шығындарын азайтуды қамтамасыз ету саналады. 

Жер пайдалану алаңы немесе ауданы көптеген факторлардың фукциясы: шаруашылықты мамандандыру (с), жалпы алаңдағы ауылшаруашылық алқаптары мен егістіктің үлесі (у); жердің өнімділігі (Б); еңбекке қамтамасыз етілуі (Т); қормен қамтамасыз етілуі (Ф). Жалпы түрде оны былай жазуға болады: 

Пз = f(c, y, Б, Т, М, Ф).

Аумаққа, жазықтыққа қарасты нақтылы жер пайдаланудың ұтымды алаңы жоғарғы және төменгі шегімен шектелген болуы мүмкін. Жоғарғы шегі – бұл қашықтықты жеңіп алуға байланысты рұқсат берілетін шығындары бар және басқаруы сақталған алаң, ал төменгі шегі салалардың үйлесуі, мөлшерлері және олардың жермен оңтайлы қамтамасыз етілуімен анықталады. 

Сонымен, өндіріс мөлшерлері мен ауыл шаруашылығындағы аумақтың өзара байланысы екі аспекте байқалады: технологиялық және аумақтық.

Технологиялық жағынан жер пайдалануды қалыптастыру ауыл шаруашылық өндірісінің міндеттеріне және нақтылы жағдайларға байланысты жүргізіледі. Былайша айтқанда, жалпы алаң мен алқаптар құрамы азық-түлік, техникалық және жемшөптік дақылдардың жоспарланған көлеміне сәйкесті болуы керек. 

Аумақтық жағынан негізгі міндеті: жер пайдалануды шаруашылық объектісі ретінде ұйымдастыру, әкімшіліктік-құқықтық және әлеуметтік-экономикалық тұрғыдан әртүрлі кедергілерді болдырмау және сонымен қатар өнімдерді ұтымсыз  тасымалдауды, техниканын орнын ауыстыруды және аумаққа қызмет ету жұмыстарына байланысты шығындарды қысқарту болып саналады.

Сондықтан жер пайдаланудың аумақтық жағдайлары ауыл шаруашылық өндірісінің нәтижесіне ғана әсер етіп қоймайды, сонымен қатар олар кей жағдайда кәсіпорынның мамандандыруын, олардың салаларының құрамын және шығарылатын өнімдердің көлемін реттейді. 

4.3 Ауыл шаруашылық кәсіпорындарының жер иелену мен жер пайдалануды қалыптастыру аспектінде «Жер пайдаланудағы кемшіліктер» деген ұғым өндірісті ұйымдастыруға және оның нәтижесіне теріс әсер ететін қолайсыз жағдайларды жасайтын аумақты ұйымдастыруды айтады.      

Белгілі бір себептерге байланысты қазіргі ауыл шаруашылық кәсіпорындарында жер пайдалануда аумақтық және экономикалық тұрғыдан кемшіліктер кездеседі, олар шаруашылықты жүргізуге және оның тиімділігіне теріс әсер етеді. 

Кеңістіктегі жағдайлар өндірістік және тұрмыстық, су ғимараттары, жолдар және басқа да объектер құрылыстарындағы жылдағы өндіріс шығындарын азайту үшін қосымша салымдарды талап етеді. 

Экономикалық тұрғыдағы кемшіліктер ауыл шаруашылық өнімдерінің жалпы көлеміне, сапасына, өзіндік құнына және ауыл щаруашылық кәсіпорындардың әртүрлі салаларының рентабелдігіне теріс әсер етеді. 

Жер пайдалануды жақсартуға бағытталған жерге орналастырулық қимылдар (мөлшерлерін, шекарасын және орналастыруын өзгерту, өндірістің тиімділігін арттыру және т.б.) жетілдіру немесе реттеу деп аталады. Бұл жер пайдаланудағы аумақтық және экономикалық кемшіліктерді жою арқылы жетіледі.  

Жер пайдаланудағы кемшіліктер былай жіктеледі:

1 Экономикалық кемшіліктер: шаруашылықтың алаңы ұтымсыз (оның мамандандыруына және аймағына сәйкес емес), алқаптарының құрылысы ұтымсыз (шаруашылықтың мамандандыруына, салаларының құрамына және мөлшеріне сәйкесті емес).

2 Кеңістіктік (аумақтық) кемшіліктер: алыстағы жерлер (жер пайдаланудың кейбір бөліктерінің орталықтан қашықтықта болуы), алқаптардан кейін орналасу (жер пайдаланудың бірнеше ерекшеленген жер учаскелеріне бөлшектенуі), сеппелену-вкрапливание (басқа жер пайдаланудың шекарасында, жер учаскесінің массивтерінде орналасуы), сыналанып кіру-вклинивание (жер пайдаланудың жекеленген учаскелерінің басқа жер пайдалану аумағының ішіне тереңге кіру), топографиялық алқаптардан кейін (егістіктің және басқа да алқаптардың жекеленген бөліктерінің қоныстардан – орман, өзен, сай және б., сонымен қатар темір жолдар, автожолдар, каналдар дан кейін орналасуы), шекаралардың эрозия қауіпі туатындай орналасуы (орналасуы жер бедерімен келістірілмеген), шекаралардың үзілуі (орналасуы жер алқаптарының конфигурациясын нашарлатады).   

Кемшіліктерді анықтаудың және оларды жоюдың критерийлері болып олардың сыртқы белгілері емес шаруашылықтың іс-әрекетіне әсер ететін теріс мағыналар саналады.  

Кемшіліктерді жою тәсілдері:

1. Жер пайдалану шекарасын шаруашылықтың ыңғайына қарай ауыстыру.

2. Шаруашылықтар арасында алаңдары және құнарлығы бірдей жер учаскелерімен алмасу.

3. Шаруашылықтар арасында алаңдары және құнарлығы бірдей емес жер учаскелерімен өтемақы (ақшалай) арқылы алмасу.

4. Бір шаруашылықтың екінші шаруашылыққа екі жақтың келісімі болған жағдайда өтемақы (ақшалай)  төлеу  арқылы жерді беру.

5. Жер пайдалануды қайта ұйымдастыру.

6. Ауыл шаруашылық кәсіпорынының мамандандыруын жетілдіру (анықтау).

Аумағы бойынша өзара байланысты шаруашылықтар топтарында жер пайдалану кемшіліктерін жоюды бір мезгілде жүргізеді.

Жер пайдалануды реттеудің мақсаты мынандай  нәтижелерді алу:

1 Жер пайдаланушыларға ұтымды мөлшерлер мен құрылым беру.

2 Оларды жинақылықты қылу.

3 Тасымалдау және көшу қашықтарын қысқарту.

4 Аумақты шаруашылық ішкі ұйымдастыру жұмыстарына теріс әсер ететін, жерді қорғауды және қоршаған табиғи ортаны нашарлататын, жердің құнарлығын төмендететін себептерді жою.

Болып тұрған жер пайдалануларға өзгеріс енгізгенде келесі ережелерді сақтай отыру керек:

1 Аумақты және өндірісті ұйымдастырудағы кемшіліктер аз болуы керек.

2 Бір жер  пайдалануды жақсарту басқанын нашарлауын болдырмау керек.

3 Жер пайдалануды қайта ұйымдастыруда бір шаруашылықтан басқа шаруашылыққа   ұйымдастырулы-аумақтық бірлік (танаптар, ауыспалы егіс массивтері, бөлімшелер) толық берілуі тиіс. 

4 Өтемақысыз жердің бөліктерін бергеннен кейін жер пайдалануды және өндірісті ұйымдастыру жағдайлары нашарламауы керек. 

Жер пайдаланудағы кемшіліктерді жою олардың өндіріс нәтижесіне деген әсерін азайтуы немесе толық тоқтауы тиіс. Бұндай нәтижеге жер пайдалануды реттеумен қатар аумақты ішкі ұйымдастыру жұмыстарын жақсарту (өндіріс бөлімшелерін, алқаптарды және ауыспалы егістерді үйлесті орналастыру) арқылы да жетуге болады. 

    Бақылау сұрақтары:
1 Жер иелену, жер пайдалану және ауыл шаруашылық мақсатындағы жер учаскелері дегеніміз не?

2 «Жер пайдалану» ұғымының «жер учаскесі» ұғымынан айырмашылығы қандай?

3 Табиғи (техникалық) тұрғыдан жер пайдалану қандай жағдайларды сипаттайды?

4 Құқықтық тұрғыдан жер пайдалану қандай жағдайларды сипаттайды?

5 Экономикалық (категория) тұрғыдан жер пайдалану қандай жағдайларды сипаттайды?

6 Ауыл шаруашылық кәсіпорынның ұтымды жер пайдалануын қалай түсінуге болады?

7 Өндірістің үш негізгі факторын, олардың өзара байланысын және өзара тәуелдігін сипаттаңыз.

8 Өндіріс пен аумақ мөлшерлерінің өзара байланысының технологиялық және аумақтық аспектерін сипаттаңыз.

9 Жер пайдалану кемшіліктеріне жалпы түсініктеме беріңіз.

10 Экономикалық кемшіліктерді жіктеңіз.

11 Кеңістікте байланысты (аумақтық) кемшіліктерді жіктеңіз.

12 Кемшіліктерді жою тәсілдерін көрсетіңіз.

13 Жер пайдалануды реттеудің мақсаты қандай?

14 Болып тұрған жер пайдаланушыларға өзгерістер енгізуде қандай ережелерді ескеріп отыру керек?

    Әдебиет:
    8, с. 25-43; 9, с. 200-203; 10, б. 28-33.
5 Тақырып Жерге орналастыруды жүргізу тәсілдері

Мақсаты: Жерге орналастыруды жүргізу жағдайлары, жерге орналастыру процесінің мәні, жерге орналастыру принциптері, шаруашылық аралық және шаруашылық ішкі жерге орналастырудың мазмұнымен таныстыру.

Жоспар:

5. 1 Жерге орналастыруды жүргізу
5. 2 Жерге орналастыру процесі
5. 3 Жерге орналастыру принциптері және жер заңдарының принциптері
5. 4 Шаруашылық аралық жерге орналастырудың мазмұны, міндеттері және түрлері. Шаруашылық ішкі жерге орналастыру және оның түрлері

5. 1 Жерге орналастыру атқарушы органдардың шешімі бойынша не жер учаскелерінің мүдделі меншік иелерінің немесе жер пайдаланушылардың өтінімі бойынша, сондай-ақ жер ресурставрын басқару жөніндегі аумақтық органдарды бастамасы бойынша жүргізіледі.

Жер учаскелерінің мүдделі меншік иелерінің немесе жер пайдаланушылардың бастамасы бойынша жүргізілетін жерге орналастыру олардың жер ресурстарын басқару жөніндегі тиісіті аумақтық оргетін өрініштерінің негізінде жүзеге асырылады.

2. Жерге орналастыру жұмыстарын жүргізуге белгіленген тәртіппен лицензия алған заңды тұлғалар мен азаматтар орындайды. 

3. Жерге орналастыру жұмыстарын орындау тәртібі мен технологиясы жер ресурстарын басқару жөніндегі орталық уәкілетті орган бекітетін нормативтік құқықтық актілермен белгіленеді, олар жерге орналастыру жұмыстарын орындаушылардың барлығы үшін міндетті. 

4. Белгіленген тәртіппен келісілген жерге орналастыру құжаттамасын:

1) өз құзыретіне сәйкес жер ресурстарын басқару жөніндегі уәкілетті орган және оның аумақтық бөлімшелері;

2) шаруашылық ішіндегі жерге орналастыру жобаларын және жерді ұтымды пайдалануға, топырақтың құнарлылығын сақтау мен арттыруға байланысты олардың өз есебінен әзірленген және жүзеге асырылатын жобаларды – жер ресурстарын басқару жөніндегі аумақтық органдармен келісім бойынша жер учаскелерінің меншік иелері мен жер пайдаланушылар, басқа да тапсырыс берушілер;

3) жер учаскелерінің шекарасын қалыптастыруға, оларды белгілі бір жерде белгілеуге, жер учаскесінің жоспарын дайындауға байланысты жерге орналастыру құжаттамасын,  сондай-ақ жерге орналастыру жөніндегі, жер ресурстарының жай-күйі мен пайдалануының арнайы тақырыптық карталарын жасау жөніндегі топографиялық-геодезиялық және картографиялық жұмыстардың, топырақ зерттеу, агрохимиялық, геоботаникалық және басқа да зерттеу және іздестіру жұмыстарының материалдарын – жер ресурстарын басқару жөніндегі тиісті аумақтық орган бекітеді.

5. Жерге орналастыру құжаттамасына өзгерістер осы құжаттаманы беккіткен органның рұқсатымен ғана енгізіледі.

6. Жерге орналастыру жобасын орындау: жобаны жер бетіне көшіруді; жобаның барлық элементтерін игеруді, жерге орналастыру материалдары мен құжаттарын ресімдеуді және беруді қамтиды.

5. 2 1. Жерге орналастыру процесі мынадай кезеңдерді қамтиды:

жерге орналастыру ісін жүргізуді бастау;

дайындық жұмыстары;

жерге орналастыру болжамдарын, схемаларын, бағдарламалары мен жобаларын әзірлеу;

жерге орналастыру құжаттамасын қарау, келісу және бекіту;

жерга орналастыру жобасын орындау.

2. Жерге орналастыруды жүргізу бойынша тапсырыс беруші, жерге орналастыру құжаттамасын әзірлеуші, жерге орналастыруды жүргізу кезінде құқықтары мен заңды мүдделері көзделуі мүмкін үшінші тұлғалар, сондай-ақ жерге орналастыру құжаттамсы келісілетін және оны бекітетін мемлекеттік органдар мен басқа да тұлғалар жерге орналастыру процесіне қатысушылар болып табылады.

3. Жерге орналастыру  процесіне қатысушылардың:

1) жерге орналастыруды жүргізу жөніндегі тапсырыс берушінің:

жеке өзі немесе өкілі арқылы жерге орналастыру процесінің барлық сатысында қатысуға;

жерге орналастыру ісінің материалдарымен танысуға;

өз ұсыныстарын қарауға енгізуге;

жерге орналастыру процесінде туындаған келіспеушіліктерді шешуге қатысуға құқығы бар;

2) әзірлеушінің (жобалау және іздестіру жұмыстарымен айналысатын, сондай-ақ жерге орналастыру жобаларын орындауды жүзеге асыратын жеке немесе заңды тұлғаның):

мемлекеттік органдардан жерге орналастыру жөнінде қажетті ақпарат алуға;

тапсырыс берушілермен шарт жағдайларында қарым-қатынас орнатуға;

жерге орналастыру жобаларын жүзеге асыру барысында қандай да бір ерекше рұқсатсыз бақылау жасауға, жергілікті атқарушы органдарды оның нәтижелері туралы хабардар етуге және жерді пайдалану мен қорғау іс-тәжірибесін жақсарту жөнінде ұсыныс енгізуге; 

жерге орналастырудың ескірген схемалары мен жобаларын жетілдіру немесе қайта өңдеу жөнінде ұсыныстар енгізуге құқығы бар;

3) жерге орналастыру кезінде құқықтары мен заңды мүдделері көзделуі мүмкін үшінші тұлғалардың:

жерге орналастыру мәселелері талқыланғанда қатысуға және жерге орналастырудың барысы мен нәтижелері туралы өз мүдделерін көздейтін ақпарат алуға;

жерге орналастыру процесінде өздерінің мүдделерін қозғайтын заңсыз әрекеттерге шағымдануға құқығы бар;

4. Жерге орналастыру процесіне қатысушылардың міндеттері:

1) жерге орналастыру процесінің барлық қатысушылары:

Қазақстан Республикасының жер заңдарын сақтауға;

жерді пайдалану мен қорғау мәселелері жөніндегі құзіретті мемлекеттік органдар талаптарын орындауға;

жерге орналастыру процесінде жер учаскелерінің меншік иелері мен жер пайдаланушылар құқықтарының сақталуын қамтамасыз етуге міндетті;

2) жобалау құжаттамасы келісілетін және оны бекітетін атқарушы органдар оны бір ай ішінде қарауға міндетті;

3) жерге орналастыруды жүргізу жөнінде тапсырыс беруші:

жерге орналастыруды жүргізу мақсатын, міндеттерін, мазмұнын, ерекше жағдайлары мен мерзімдерін анықтауға;

қажетті материалдар мен құжаттарды беруге;

жұмысты қаржыландыруды ұйымдастыруға;

орындалған жұмыстарды бір ай ішінде қабылдауға немесе дәлелді түрде бас тартуға міндетті;

4) жерге орналастыру құжаттамасын әзірлеуші:

барлық жұмыстарды қолданыстағы нұсқаулықтар мен әдістемелік нұсқауларға, сондай-ақ шартқа сәйкес орындауға;

зерттеу, іздестіру және өзге де жұмыстар топырақтың құнарлы қабатын бүлдіре отырып жүргізілген жер учаскелерінің жай-күйін бастапқы қалпына келтіруге;

жерге орналастыру құжаттамасында көзделген іс-шаралардың дұрыстығы, сапасы мен экологиялық қауіпсіздігі үшін жауап беруге міндетті. 

5. 3 Қазақстан Республикасында жерге орналастыруды жүргізу келесі негізгі принциптерді ескеруі тиіс:

Бірінші принцип Қазақстан Республикасының Жер кодексімен анықталған. Қазақстар Республикасында жер мемлекеттік меншікте болады. Жер учаскелері осы Кодексте белгіленген негіздерде, шарттар мен шектерде жеке меншікте де болуы мүмкін. 

Мемлекетке жерге меншік құқығы жерді халық шаруашылығы салаларында бөлуге және қайта бөлуге мүмкіндік туғызады, ал аудандық (қалалық) атқару органдарына жер пайдаланушылар мен меншіктілер арасында. Жерді пайдалануға маңыздылығы мен мақсатқа лайықтылығына байланысты өзгерістер енгізілуі, анықталуы мүмкін, былайша айтқанда жер пайдаланушылар мен жер иеленушілерде жердің бекітілуі олардың өзгерілмейтіндігі емес.

Екінші принципі жерді пайдалану ақылы болғаны, жерге төлемдер жер салығы немесе жалдау ақысы түрінде болады.

Үшінші принципі ауыл шаруашылығына арналған жерлердің басымдылығы. Қазақстан Республикасының Жер кодексінде ауыл және орман шаруашылығын жүргізуге байланысты емес мақсаттарға пайдалану үшін ауыл шаруашылығы алқаптарын алып қойған кезде өндірісіндегі шығасынын өтеу тәртібі ангықталған.    

Төртінші принципі жерге орналастыруды жалпыдан дербес немесе жеке жағдайға жүргізу, былайша айтқанда жерге орналастырудың бірінші республикада, сонан кейін  облыста, сонан кейін ауданда, ең соңында ауыл шаруашылық құрылысында өткізілуі. 

Бесінші принципі республикада жерге орналастыру жердің табиғи ерекшеліктерін еске алып отыру (жер бедері, гидрогеография, топырақ сапасы және т.б.). 

Алтыншы принципі бойынша жер учаскесін оған сәйкесті жерге орналастыру жөніндегі органдар белгілеген шекарасы (жергілікті жерде) және жер учаскесіне жеке меншік құқығы немесе жер пайдалану құқығын растайтын құжаты болмай жерді пайдалануға болмайды, былайша айтқанда жерге орналастыру жобалары инженерлік (геодезиялық) тұрғыдан дәлді және аудандық атқарушы органдарда заңды рәсімделуі тиіс. 

Қазақстан Республикасының жер заңдары:

1) Қазақстан Республикасы аумағының тұтастығы, қол сұғылмаушылығы және бөлінбейтіндігі;

2) жерді табиғат ресурс, Қазақстан Республикасы халқының өмірі мен қызметінің негізі ретінде сақтау;

3) жерді қорғау және ұтымды пайдалану;

4) экологиялық қауіпсіздікті қамтамасыз ету;

5) жерді нысаналы пайдалану;

6) ауыл шаруашылы мақсатындағы жердің басымдығы;

7) жердің жай-күйі және оған қолжетімділік туралы ақпаратпен қамтамасыз ету;

8) жерді пайдалану мен қорғау жөніндегі іс-шараларды мемлекеттік қорғау;

9) жерге залал келуін болдырмау немесе оның зардаптарын жою;

10) жерді ақылы пайдалану принциптеріне негізделеді.

5.4 Жерге орналастыру жүргізу жағдайлары мен халық шаруашылығындағы мәніне қарай екі түрге бөлінеді – шаруашылық аралық және шаруашылық ішкі.

Шаруашылық аралық жерге орналастыру - жаңа жер пайдаланушылар мен жер иеленушілер пайда болғанда, бұрынғы жер пайдаланушылар мен жер иеленушілерді реттеу және өзгертуде жер пайдалану және қорғауды ұйымдастырудың мемлекеттік, экономикалық құқықтық және техникалық шаралар жүйесі.

Шаруашылық аралық жерге орналастырудың мақсаты жерді ұтымды пайдалануға, өндірісті дамыту және еліміздің өндіріс күштерін орналастыру тиімділігін арттыруға қажетті жағдайлар жасау. Ол мемлекеттік органдардың шешімі, жерге орналастыру органдарының бастамасы бойынша немесе мүдделі заңды тұлғалардың өтініші бойынша жүргізіледі.

Шаруашылық аралық жерге орналастыру міндеттері:

1. Жаңа жер пайдаланушылар мен жер иеленушілерді құру жерлерді бөліп беру арқылы:

а) ауыл шаруашылық кәсіпорындарына;

б) өнеркәсіп кәсіпорындары, көлік ұйымдары мен емдеу және мәдени мекемелеріне және т.б.

в) қалаларға және қала типті кенттерге;

г) мемлекеттік орман және су шаруашылығына, мемлекеттік босалқы жерлерді құруға.

2. Бұрынғы жер пайдаланушыларды реттеу және өзгерту: жерді орналастырудағы кемшіліктерді жою, шаруашылықтарды үлкейту кезінде жер пайдаланушылардың бірігуі, мемлекеттік немесе қоғамдық қажеттілік үшін үлкендерді, басқаруы қиынға түсетіндерді бөлшектеу.

Шаруашылық аралық жерге орналастыруда жер пайдаланушылар мен жер иеленушілердің мөлшерін және сыртқы шекарасын анықтайды, жер пайдаланушылар мен меншіктілердің құқықтары рәсімделеді, жерлер мен алқаптар құрамының ыңғайлы конфигурациясы жобаланады.  

Шаруашылық аралық жерге орналастыру халық шаруашылығының барлық салаларына керек, әсіресе барлық жер пайдаланушылар мен иеленушілерді құруда және реттеуде.

Шаруашылық аралық жерге орналастыру жерлерді ең ұтымды және тиімді пайдалануға мүмкіндік жасауы тиіс және бұл осы жерге орналастырудың негізінің бірі болып саналады. .

Шаруашылық аралық жерге орналастыруда жер пайдалануды реттеу жүргізіледі, басқа шаруашылықтармен шекарасы дәл анықталады, жер пайдаланудағы кемшіліктер жойылады және олардың алаңдар мөлшерлері дәл анықталады.  

Шаруашылық аралық жерге орналастыру түрлері:

1) бір жер пайдалануға тиетін және жерге орналастыру жұмысын жүргізуге шығын келтірмейтін үлкен емес жер учаскелерін ішінара алып қою; бұл белгілі жер алаңын тек қысқартады және жаңадан шаруашылық аралық жерге орналастыруды талап етпейді;

2) топтап жерге орналастыру – бұл бірнеше жер пайдаланушыларға тиеді және ауыл шаруашылық кәсіпорындарының өндірістік іс-әрекетіне елеулі өзгерістер енгізеді.

Ауыл шаруашылық мақсатындағы жерлерде шаруашылық ішкі жерге орналастыру жүргізіледі, мұнда аумақты орналастыру және жерді алдын ала бірнеше жылға бұрын пайдалану реті анықталады.
Ауыл шаруашылығындағы жер пайдалану мен жер иеленуде әр шаруашылықта жер алқаптарын ұтымды және тиімді пайдалану мақсатында ұйымдастырушы-аумақтық  және шаруашылықтық жағдайларды (ауыспалы егістерді игеру, мал шаруашылығының тұрақты жем-шөп базасын жасау, жоғарғы сапалы техниканы қолдану, топырақ эрозиясымен күресу және т.б.) жасау үшін шаруашылық ішкі жерге орналастыруды жүргізеді. Шаруашылық ішкі жерге орналастыру еңбекті дұрыс ұйымдастыруға және бар ауыл шаруашылық өндірісін ұтымды ұйымдастыруға мүмкіншілік береді.
Шаруашылық ішкі жерге орналастыру сонымен қатар табиғи ресурстарды қорғау, ұтымды пайдалану мен жақсарту және мәдени  ландшафттарды ұйымдастыруда маңызды шараның бірі болып саналады. 
Жер пайдалану м е жер иеленудің шаруашылық ішкі жерге орналастыруы  шаруашылық ішкі жерге орналастыру жобасында рәсімделеді.
Шаруашылық ішкі жерге орналастыру түрлері:

1) толық (түбегейлі) жерге орналастыру: жобаның экономикалық және технологиялық жағын қарап шығу үшін техникалық (геодезиялық) негіздеу, заң жағынан рәсімдеу; 

2) жартылай жерге орналастыру: бар жобаның мазмұны өзгермейді, ауыспалы егістерді реттеу, мелиоративтік жұмыстар, жол салу, жайылымдар аумағын ұйымдастыру (бұрынғы шешімдерге аздаған өзгерістер енгізеді). 

3) тәжірибелік жерге орналастыру: белгілі табиғи-климаттық аймақтардың мамандандырылған шаруашылықтарында жерге орналастыру жұмыстарының әдістемесін дайындау;

4) қарапайым жерге орналастыру: қысқа мерзімде өндірістік процестерді орындау үшін техникалық негіздеуді талап етпейтін жағдайлар (тың жерде жаңа шаруашылықтарды-совхоз құру), сонымен қатар уақытша кейбір жер учаскелерін жайылым ретінде пайдалану, суару торабтарын құрау және т.б.

Жерге орналастырудың барлық түрлері сапалы жоспарлы-картографиялық материалдарда жүргізіледі. Нәтижелері заңды түрде рәсімделеді. Бұрын бекітілген жобаларға сәйкесті өзгерістер енгізіледі.

    Бақылау сұрақтары:
1 Жерге орналастыру ненің негізінде жүргізіледі?

2 Жерге орналастыру жұмыстарын кім орындайды?

3 Жерге орналастыру құжаттарын кім бекітеді?

4 Жерге орналастыру процесінің сатыларын атаңыз.
5 Жерге орналастыру процесіне қатысушылардың құқығы қандай?

6 Жерге орналастыру процесіне қатысушылардың міндеттері қандай?

7 Жерге орналастыруды жүргізу принциптері.

8 Қазақстан Республикасы жер заңдарының принциптері.

9 Жерге орналастыру түрлері. Шаруашылық аралық жерге орналастыру ұғымы, мақсаты және түрлері.

10 Шаруашылық ішкі жерге орналастыру, мақсаты және түрлері.
  Әдебиет:
   3, б. 4, 94-96; 5, с. 114-120; 6, с.228-291; 8, с. 89-91; 10, б. 34-39.
6 Тақырып Жердің табиғи жағдайлары мен қасиеттерін жерге орналастыруда пайдалану
Мақсаты: Ауыл шаруашылығы өндірісіне әсер ететін және жерге орналастыруда ескерілетін табиғи жағдайлар мен жердің қасиеттерін оқып білу.
Жоспар:

6.1 Климаттық жағдайлар және олардың аумақты ұйымдастыруға және жерді ауыл шаруашылығында пайдалануға әсері

6.2 Жер бедері және оның аумақты ұйымдастыру мен жерді ауыл шаруашылығында пайдалануға әсері

6.3 Топырақ жамылғысы және оның аумақты ұйымдастыру мен жерді ауыл шаруашылығында пайдалануға әсері

6.4 Табиғи өсімдік жамылғысы және оны ауыл шаруашылығында пайдалану. Өсімдік жамылғысы топырақтың эрозиямен күресу факторы ретінде

6.5 Жергілікті жердің гидрографиялық және гидрогеологиялық ерекшеліктері және оларды аумақты ұйымдастыру мен жерді  ауыл шаруашылығында пайдалануда есепке алу

Жерді ауыл шаруашылығы өндірісінде пайдалануға әсер ететін негізгі табиғи факторларға жатады: климат, жер бедері және беткейлердің экспозициясы, табиғи өсімдік жамылғысы, топырақ жамылғысы, гидрография. геология.

6.1 Климат ауыл шаруашылық дақылдарының өсіп-өну кезеңі, температура, ылғалдану және басқа да климаттық көрсеткіштеріне деген талабын есептейтін өсіру жағдайлары мен мүмкіншіліктерін сипаттайды. Мысалы, жылдың әртүрлі кезеңіндегі орташа көп жылдық ауаның температурасына байланысты себу, топырақты өңдеу және егінді ору мезгілін анықтайды. Климаттың сипаттамасына шаңды және қарлы дауылдар, топырақты кептіретін және оны эрозияға ұшыратын аңызақ желдер туралы мәліметтер кіреді. Жауын-шашындар туралы мәліметтер арқылы ауыл шаруашылық дақылдарының әртүрлі топырақтарда ылғалмен қамтамасыз етілуін, жерлерді мелиорациялау (суару және кептіру) жағдайларын анықтайды. 

Әр табиғи-климаттық аймақта (орманды дала, дала, шөлейт және т.б.) климат туралы мәліметтер бойынша ауыл шаруашылық дақылдарының аудандастыруын жүргізеді және бұл көрсеткіштерді ауыл шаруашылық кәсіпорындары мен олардың бөлімшелерін мамандандыруда ескереді. Бұл мәліметтер жерге орналастыру жобасын жасауда дайындалатын тапсырмада бейнеленеді.  

6. 2 Жердің физикалық бетінде әртүрлі кедір-бұдырлар кездеседі, олар өзінің жиынтығымен жер бедерін құрайды. Жер бедері (рельеф) табиғатта негізгі формалардың әртүрлі үйлесімдерінен сынады. 

Рельеф түрлерінің үш тобын айырады: макрорельеф, мезорельеф және микрорельеф.

Макрорельеф деп  жер бетінің үлкен аумағының: тау жоталарының, таулы үстірттердің, жазықтықтардың, ойпаттардың жалпы бейнесін анықтайтын рельефтің ірі формаларын айтады.

Мезорельеф – рельефтің орташа мөлшердегі түрлері: төбелер, жеке аңғарлар, жотаның тарамдары, террасалар және олардың элементтері – жазың учаскелер, әртүрлі ылдилы беткейлер. 

Микрорельеф деп аздаған алаңды (от нескольких квадратных дециметров до нескольких сотен квадратных метров) алып жатқан рельефтің ұсақ түрлері, биіктігі жағынан 1 м шамасында құбылады. Бұларға жататындар: ұсақ құм төбелер, дала көлдеулері, өзен жайылмасының рельефі, ойпаттар, орал және т.б.

Макрорельефтің келесі типтері ең көп тараған: көлбеутолқынды рельеф, толқынды рельеф, жалды, қырқалы рельеф, төбелі рельеф, жазық рельеф. 

Мезорельефтің келесі типтері ең көп тараған: төбелер, төбешіктер, жалдар, қырқалар, жондар, бархандар, жыралар, сайлар, құм төбелер.

Микрорельефтің келесі типтері ең көп тараған: көлдеулер, ұсақ өзектер, ұсақ төбешіктер, терең емес шұқанақтар, төмпешіктер және т.б.

Рельефтің негізгі түрлері болып саналады: тау, қазан шұңқұрлар (котловина), жота, өзек және ер.

Тау деп жер бетінің күмбез және конус тәрізді қыраттарын айтады, жоғарғы нүктесі оның шыңы болады. Таудың биіктігі 200 м-ден төмен болса төбе (холм) немесе шоқы (сопка) деп аталады. Таудың бүйірін (қырынын), немесе көлбеу жағын беткей (склон), ал табанын (основание) тау етегі (подошва) дер атайды. Үйілген төбені қорған деп атайды. Картада тау тұйық (замкнутый) горизонтальдармен бейнеленеді.

Қазаншұңқыр дегеніміз жер бетінің тұйықты конус тәрізді ойыс жері болып табылады. Ең төменгі нүктесі – түбі (дно), бүйірі – беткей (склон) деп аталады. Кішкентай қазаншұңқырды ойыс, ор деп атайды. Картада тұйық горизонтальдармен бейнеледі, бергштизтері ішіне қаралған. 

Жота (хребет) – бұл әр бағытта созыла орналасқан рельеф элементтерінің көтеріңкі түрі, негізінде екі жақты болып келеді, яғни екі беткейден тұрады. Үстіңгі немесе ең биігінде суайрығы (водораздел) болып қосылады. Бұл сызықтардан су және атмосфералық жауын-шашындар төмен қарай екі сырғымамен  сырғиды. Картада жоталар созылған горизонтальдармен бейнеленеді.

Өзек дегеніміз бір бағытта созылған, түбі ылғыйына төмендейтін ойыс болып табылады. Өзектің сырғымаларын бүйірлер, ал ең төменгі нүктесі түп деп аталады. Өзек түбінің ең төменгі нүктесі арқылы өтетін кесінді өзектің осі немесе тальвег деп аталады. 

Кең, немесе енді өзектерді аңғар деп атайды, олардың беткейлері жайылымды келеді, ал құраламы болғанда шатқал (ущелье) деп аталады. Құрамалы беткейлі енсіз өзекті жыра немесе сай деп атайды. Өзектер, жоталар сияқты созылған горизонтальдармен бейнеленеді, бергштрихтері төмендеу жақтарына бағытталған болады.  

Ер – бұл ерге ұқсас, екі биіктіктің (жотаның) ортасындағы ойыс жер учаскесі. Ерден екі өзек, қарама-қарсы тарайды. Таулы жерлерде ерді асу деп атайды. 

Жалпы айтқанда рельефтің оң және теріс түрлері болады. Рельефтің оң түрлері (таулар, төбелер, төмпешіктер, қорғандар, тау жоталары, үстірттер) көкжиек жазықтығында көтеріңкі, ал теріс түрлері (қазаншұңқырлар, көлдеулер, ерлер, өзектер, жыралар, сайлар, шатқалдар, өзен жайылымдары) оған қарағанда төмен орналасқан болады. Рельефтің оң түрі болсын, теріс түрінің болсын негізгі элементі болып беткейлер саналады. Оларды сипаттағанда экспозициясын (күн жарығы мен басым желдердің бағытына қатысты орналасуы)  және тіктігін анықтайды.  Тіктігін градуспен топографиялық карталарда жергілікті жерле эклиметрмен анықтайды. Бұл шаманы беткейдің биіктігі мен оның жатысын салыстыру арқылы да анықтауға болады. 

Жергілікті жер бедерін топографиялық карталар мен жоспарларда горизонтальдармен бейнеленеді.  

Горизонтальдар деп жер бетінде биіктіктері бірдей нүктелерден өтетін сызықтарды атайды. 
Көрші горизонталдар арасындағы вертикалды қашықтықты рельефтің қима биіктігі деп атайды, ал горизонтальдар арасындағы горизонталды қашықтықты жатысы деп атайды. 

Карталарда ылди (скат) бағытын анықтау үшін ылдидың төмендеу бағытына қарай (су ағынына) горизонтальдарға перпендикулярлы шртихтер қояды, ал горизонтальдар үзілу жерінде олардың белгісін жазады. Горизонтальдар келесі қасиеттермен сипатталады:

1) бір горизонтальда орналсқан барлық нүктелердің биіктіктері бірдей болады:

2) жоспардағы горизонтальдардың қашықтығы олардың беткейлерінің ылди құлдилығын сипаттайды немесе құламалығын белгілейді және неғұрлым арақашықтығы жақын болса соғұрлым құламалығы немесе ылдилығы тік болады; 

3) горизонтальдар арасындағы ең қысқа қашықтықғы оның ең тікті құламалығын білдіреді.

Горизонтальдардың жарты және төртті түрлері болады, олар жарты немесе төртті горизонтальдар деп аталады, бірінші ұзын пунктирлі, ал екіншісі қысқа және жіңішке пунктирлі сызықтармен белгіленеді.

Горизонталь әдісіне өте жақын, бірақ биіктік санымен көрсетілмейтін бергштрихтер бар, олар су ағу жолын көрсетеді. Мысалы, қазаншұңқырлар – ішкі жағында, жоталар сыртқы жағына сызады.   

Жер бедері немесе рельефтің ауыл шаруашылық өндірісін ұйымдастыруда өте маңызы бар, себебі рельефтен топырақ суларының таралуы, топырақ түзілу процестері, микроклимат және тағы басқалар байланысты болады. Сондықтан ауыл шаруашылық кәсіпорындарын жерге орналастыруда құрылысқа жерді таңдауда, алаңдарды бау-бақша, көкөністер мен далалық дақылдарға бөлуде міндетті түрде жер бедері ескеріледі. Сонымен қатар жер бедері суландыру және құрғату жұмыстары, су шаруашылығына аумақты орналастыру, гидротехникалық ғимараттар, жолдарды және тағы басқа жұмыстарды жүргізуде  де маңызы бар. Рельеф ауыл шаруашылық машиналарының өнімділігіне үлкен әсер етеді. 

Тіктілігіне немесе ылдилығына қарай беткейлердің жіктелуі

	Беткей түрі
	Ылдилығы, градус

	Өте көлбеу немесе еңісті
	0 – 1

	Көлбеулі
	1 – 3

	Ылдилы
	3 – 5

	Өте ылдилы
	5 – 10

	Құламалы
	10 – 20

	Өте құламалы
	20 – 45

	Құлама немесе тік жар
	> 45


6. 3 Суды сіңіру дәрежесі, өсімдіктердің қоректену жағдайы, су және жер эрозиясына шалдығуы топырақтың химиялық, физикалық, геологиялық және морфологиялық қасиеттеріне байланысты болады.

Далалық зерттеулердің материалдары бойынша және оларды камералық талдаудан кейін топырақ карталары мен картограммалар жасалады.

Шаруашылық ішкі жерге орналастыруды жүргізуде топырақ карталары мен картограммалар негізінде  келесі жер массивтері бөлінеді:

1. Суармалы және суармасыз егіншілік жағдайларында егістікке ең жарамды учаскелер.

2. Жыртылатын жер алқаптарын онан әрі көбейтуге жарамды массивтер. 

3. Екпелі немесе себілмелі шалғындар мен жайылымдар жасауға жарамды учаскелер.

4. Табиғи шабындықтар мен жайылымдарға қалдыруы дұрыс болатын массивтер. 

5. Бау-бақшаларға жарамды аумақтар. 

Топырақ құнарлылығын арттыру, топырақты мәдениеттендіру шаралар жүйесін дайындауда топырақ зерттеу материалдарын пайдалана отырып мыналарды ескеру керек:

1. Картограммалар мәліметтері бойынша топырақтарға қажетті тыңайтқыштар мөлшерін;

2. Қышқылды және сортаң топырақтардың әктеу мен гипстеу қажеттілігін анықтау;

3. Су режимін реттеу жұмыстарына қажетті шараларды жоспарлау және ол үшін топырақ-мелиоративтік карталарды, топырақ очерктерін дайындау. Суармалы егіншілік жағдайында топырақтың қайта тұздану және батпақтануын  ескеру. Сонымен қатар тұзды топырақтар мен сортаңдар суаруға жарамсыз. 

4. Сонымен қатар су және жел эрозиясымен күресу және топырақты қалпына келтіру шаралары да жасалады. 

6.4 Табиғи-климат аймағының табиғи өсімдік жамылғысын сипаттау үшін жерге орналастыру аумағында арнаулы орманды-мелиоративтік және геоботаникалық зерттеулер жүргізіледі. Мал азығы алқаптарының сапалық жағдайы туралы мәліметтер қаралады. Зерттеулер материалдары жерге орналастыру жобасында қолданылады. Сонымен қатар табиғи мал азығы алқаптарын түбегейлі жақсарту жұмыстары да жерге орналастыру жобасында ескеріледі. Жер пайдаланудың өсімдік жамылғысын сипаттау жерге орналастыру жобасын дайындаудың құрамдас бөлігі болып саналады. 

Ағашты және шөпті өсімдіктер су және жел эрозиясымен күресуде ең маңызды рөлді атқарады. 

Жалпы жел эрозиясына шалдығуына байланысты топырақтар бөлінеді: шамалы желге ұшқан– гумус горизонты эталонмен (эрозияға шалықпаған) салыстырғанда 5 см-ге ғана кеміген; орташа желге ұшқан немесе шалдыққан– гумус горизонты 5-10 см-ге кеміген; күшті шалдыққан - гумус горизонты 10 см-ден артық кеміген.

Бірінші жағдайда топырақты аудармай өңдесе және орман жолақтары болса жеткілікті, екінші де топырақты аудармай өңдеу және ықпалар егумен қатар егістерді жолақтап орналастыру керек (көп жылдық шөптер мен бір жылдық дақылдарды). Жел эрозиясына күшті шалдыққан егістіктерде шалғындандыру жұмыстарын жүргізу керек. 

Су эрозиясына шамалы шалдыққан егістіктік жерлерде топырақты жыртуды және себуді беткейлерге көлденең жүргізу және орман жолақтарын жасау керек. 

Су эрозиясына орташа шалдыққан топырақтарда егістікке көп жылдық шөптері бар топырақты қорғау ауыспалы егістерін енгізу қажет болады.  

Су эрозиясына күшті шалдыққан топырақтарда беткейлерді көп жылдық шөптермен шалғындандыру талап етіледі.

Жалпы өсімдік жамылғысы бар жерде эрозия өсімдікпен жамылмаған топырақтарға қарағанда 2-6 және одан да артық есе  кем болады. Әртүрлі ауыл шаруашылық дақылдары топырақтың эрозияға қарсы тұру қабілетіне бірдей әсер етпейді. Шамалы дәрежеде отамалы дақылдар әсер етеді, ал көп жылдық шөптердің әсері жоғары дәрежеде. 

6.5 Жергілікті жердің гидрографиялық ерекшеліктеріне зерттелетін аумақта өзендер, көлдер және басқа да су қоймаларының болуы, олардың ұзындығы және конфигурациясы, өзендердің жылдық ағыны  жатады. Көлдерді сипаттағанда олардың тұштылығы немесе тұздылығы және олардың мелиорацияландыруға жарамдылығы көрсетіледі. 

Гидрогеологиялық ерекшеліктеріне грунттық сулардың тереңдігі, грунттық сулардың минерализациялану деңгейі жатады.  Бұл мәліметтерді тұрғын үйлер мен шаруашылық орталығы орындарын таңдағанда міндетті түрде ескеру керек. 

    Бақылау сұрақтары:
1 Климаттық жағдайлар жерді ауыл шаруашылығында пайдалануға және аумақты ұйымдастыруға қалай әсер етеді?

2 Рельеф дегеніміз не  және олардың үш тобын көрсетіңіз.

3 Макрорельеф типтерін сипаттаңыз.

4 Рельефтің негізгі түрлерін сипаттаңыз.

5 Горизонтальдар дегеніміз не және олар қандай қасиеттермен сипатталады?

6 Ауыл шаруашылық өндірісін ұйымдастыруда жергілікті жер рельефін есептеудің маңызы қандай?

7 Шаруашылық ішкі жерге орналастыруды жүргізуде топырақ карталар негізінде қандай топырақ массивтерін бөледі?

   8 Топырақ құнарлылығын арттыру және мәдениеттендіру шаралар жүйесін дайындауда нелерді ескеру керек?

   9 Топырақтар эрозияға шалдығу дәрежесіне қарай қалай бөлінеді?

   10 Топырақтың эрозияға шалдығуымен күресу үшін өсімдіктердің маңыздылығы неде екенін сипаттаңыз. 

   11 Жергілікті жердің гидрогеографиялық ерекшеліктеріне қандай факторлар жатады?

   12 Жергілікті жердің гидрогеологиялық ерекшеліктеріне қандай факторлар жатады?

     Әдебиет:
     5, с. 90-93; 6,с.42-82; 9, с. 104-110; 10, б.40-44.

